Deddf Cydraddoldeb 2010:
Cyfarwyddyd cryno ar wasanaethau, swyddogaethau cyhoeddus a chymdeithasau

Cyflwyniad
Mae’r canllaw cryno hwn yn rhan o gyfres a ysgrifennwyd gan y Comisiwn Cydraddoldeb a Hawliau Dynol (y Comisiwn) er mwyn egluro hawliau a dyletswyddau cydraddoldeb. Mae’r canllawiau hyn yn cefnogi gweithredu Deddf Cydraddoldeb 2010.
Y rhestr lawn o ganllawiau ar wasanaethau yw:
1. Cymdeithasau a chlybiau
2. Busnesau
3. Cyfiawnder troseddol a sifil
4. Iechyd a gofal cymdeithasol
5. Tai, a ddisgwylir ym Mawrth 2012
6. Cynghorau lleol a llywodraeth ganolog a mewnfudo
7. Seneddau, gwleidyddwyr a phleidiau gwleidyddol
8. Cyfarwyddyd trafnidiaeth, a ddisgwylir ym Mawrth 2012
9. Sefydliadau gwirfoddol a sector cymunedol, yn cynnwys elusennau
Os oes angen y canllaw hwn arnoch mewn fformat a/neu iaith amgen cysylltwch â’r llinell gymorth berthnasol er mwyn trafod eich anghenion os gwelwch yn dda:
Lloegr
Llinell Gymorth y Comisiwn Cydraddoldeb a Hawliau Dynol
RHADBOST RRLL-GHUX-CTRX
Tŷ Arndale, 
Canolfan Arndale, Manceinion M4 3AQ
Ffôn: 0845 604 6610
Ffôn testun: 0845 604 6620
Ffacs: 0845 604 6630

www.equalityhumanrights.com
Yr Alban
Llinell Gymorth y Comisiwn Cydraddoldeb a Hawliau Dynol
RHADBOST RSAB-YJEJ-EXUJ
Adeilad Optima, 58 Stryd Robertson, Glasgow G2 8DU

Ffôn: 0845 604 5510

Ffôn testun: 0845 604 5520

Ffacs: 0845 604 5530

www.equalityhumanrights.com
Cymru
Llinell Gymorth y Comisiwn Cydraddoldeb a Hawliau Dynol
RHADBOST RRLR-UEYB-UYZL
3ydd Llawr, 3 Sgwar Callaghan, Caerdydd CF10 5BT

Ffôn: 0845 604 8810

Ffôn testun: 0845 604 8820

Ffacs: 0845 604 8830

www.equalityhumanrights.com
Statws cyfreithiol y cyfarwyddyd hwn
Mae’r cyfarwyddyd hwn yn gymwys i Lloegr, Yr Alban a Chymru. Mae’n tynnu ar God Ymarfer Gwasanaethau, Swyddogaethau a Chymdeithasau.
Seilir y canllaw ar gyfraith cydraddoldeb fel yr oedd ar Fawrth 31 2011. Dylech wirio â’r Comisiwn rhag ofn ei fod wedi’i ddisodli gan fersiwn ddiweddarach.
Ar ddiwedd y canllaw hwn rydym wedi darparu rhestr o eiriau a syniadau allweddol i’ch helpu i ddeall y canllaw hwn – cynhwsir yr holl eiriau a amlygir mewn llythrennau amlwg yn y rhestr hon.
Pwy a warchodir gan y Ddeddf Cydraddoldeb?
Darperir nawdd rhag gwahaniaethu gan y Ddeddf Cydraddoldeb mewn cysylltiad â’r nodweddion dilynol:
· Anabledd
· ailbennu rhywedd
· beichiogrwydd a mamolaeth (sy’n cynnwys bwydo ar y fron)
·  hil
· crefydd a chred
· rhyw
· cyfeiriadedd rhywiol
Beth yw ystyr gwahaniaethu?
Mae’r Ddeddf Cydraddoldeb 2010 yn gwahardd nifer o ffurfiau ar wahaniaethu:
· Mae rhaid i unigolyn neu sefydliad sy’n darparu gwasanaethau i’r cyhoedd beidio trin rhywun yn waeth oherwydd un neu fwy o nodweddion gwarchodedig yn unig (gelwir hyn yn wahaniaethu uniongyrchol). 

	Enghraifft
· Ni fydd siop yn gweini i rywun oherwydd eu tarddiad ethnig.

· Mae clwb nos yn gofyn am bris uwch am fynediad i ddyn oherwydd eu rhyw ble mae’r gwasanaeth a ddarperir i fenyw fel arall yn union yr un peth.
· Ni fydd clwb bowlio’n rhoi mynediad i rywun â nam ar y clyw fel aelod.


· Mae rhaid i sefydliad beidio gwneud rhywbeth i rywun mewn ffordd sydd ag effaith waeth arnynt a phobl eraill sy’n rhannu nodwedd warchodedig neilltuol nag y mae’n ei chael ar bobl nad ydynt yn rhannu’r nodwedd honno. Oni bai y gall y sefydliad ddangos bod yr hyn y maent wedi’i wneud wedi’i gyfiawnhau’n wrthrychol, bydd hyn yn golygu’r hyn a elwir yn wahaniaethu anuniongyrchol.  Gall ‘gwneud rhywbeth’ gynnwys gwneud penderfyniad, neu weithredu rheol neu ffordd o wneud pethau.
	Enghraifft
Mae siop yn penderfynu gweithredu rheol ‘dim hetiau na phenwisg arall’ i’w chwsmeriaid. Os gweithredir y rheol hon yn yr un ffordd yn union i bob cwsmer, ni fydd Siciaid, Iddewon, Moslimiaid a Rastaffariaid a allai orchuddio’u pennau fel rhan o’u crefydd yn gallu defnyddio’r siop. Oni bai y gall y siop gyfiawnhau’n wrthrychol ddefnyddio’r rheol hon, bydd hyn yn wahaniaethu anuniongyrchol.


· Mae rhaid i ddarparwyr gwasanaeth beidio trin pobl anabl yn anffafriol oherwydd rhywbeth sy’n gysylltiedig â’u hanabledd ble na allant ddangos bod yr hyn maent yn ei wneud wedi’i gyfiawnhau’n wrthrychol. Mae hyn yn gymwys dim ond os yw’r unigolyn neu’r sefydliad yn gwybod, neu y gellid disgwyl yn rhesymol iddo wybod, bod y person yn anabl. Gelwir hyn yn wahaniaethu sy’n codi o anabledd.
	Enghraifft
Mae gan neuadd bentref reol ‘dim cŵn’ Os yw rheolwr y neuadd yn gwahardd person anabl sy’n defnyddio ci cymorth, nid oherwydd eu hanabledd ond oherwydd bod ci ganddynt, byddai hyn yn wahaniaethu sy’n codi o anabledd oni bai y gall y rheolwr gyfiawnhau’n wrthrychol yr hyn mae wedi’i wneud.


· Mae rhaid i ddarparwr gwasanaeth beidio trin rhywun yn waeth na rhywun arall oherwydd eu bod yn gysylltiedig â  pherson sydd â nodwedd  warchodedig.
	Enghraifft
Mae caffi’n gwrthod gweini i gwsmer sydd â  phlentyn anabl ganddynt.


· Mae rhaid i ddarparwr gwasanaeth beidio trin rhywun yn waeth na rhywun arall oherwydd eu bod yn meddwl yn anghywir bod y person â  nodwedd warchodedig (canfyddiad).
	Enghraifft
Mae derbynnydd MT yn dweud wrth fenyw na fyddant yn ei derbyn i’w rhestr oherwydd eu bod yn meddwl ei bod yn berson drawsrywiol.


·  Mae rhaid i ddarparwr gwasanaeth beidio trin rhywun yn wael na’u herlid oherwydd eu bod wedi  cwyno am wahaniaethu neu wedi helpu rhywun arall i gwyno, neu wedi gwneud unrhyw beth i gynnal eu hawliau cyfraith cydraddoldeb eu hunain neu rywun arall.
Gall y darpariaethau sy’n perthyn i gysylltu, canfod ac erlid  fod yn gymwys i unrhyw berson, hyd yn oed os nad oes ganddynt un o’r nodweddion gwarchodedig eu hunain.
	Enghraifft
Mae cwsmer yn cwyno bod aelod o staff mewn caffi wedi dweud wrthi nad oedd hawl ganddi fwydo ei baban ar y fron ag eithrio yn y tai bach. Oherwydd ei bod wedi cwyno, mae’r caffi’n dweud wrthi ei bod wedi’i gwahardd yn gyfangwbl. Mae hyn bron yn sicr yn erledigaeth.


· Mae rhaid i ddarparwr gwasanaeth beidio aflonyddu ar rywun.
	Enghraifft
Mae aelod o staff mewn clwb nos yn ddilornus ar lafar i gwsmer mewn cysylltiad â nodwedd warchodedig.


Nodyn: Hyd yn oed ble nad yw’r ymddygiad yn dod o fewn diffiniad y gyfraith cydraddoldeb o aflonyddu (er enghraifft, oherwydd mae’n gysylltiedig â chrefydd neu gred neu gyfeiriadedd rhywiol), mae o hyd yn debygol ei fod yn wahaniaethu anghyfreithlon oherwydd bod y sefydliad yn darparu gwasanaeth ar delerau gwaeth na’r rheini y byddai’n eu rhoi i rywun heb yr un nodwedd warchodedig.
Yn ychwanegol, i sicrhau y gall rhywun sy’n anabl ddefnyddio’r gwasanaeth cyn belled â sy’n rhesymol i’r un safon â phobl nad ydynt yn anabl, mae rhaid i ddarparwr y gwasanaeth wneud addasiadau rhesymol.
Ni chaniateir i ddarparwr gwasanaeth aros nes bod person anabl eisiau defnyddio’i wasanaethau, ond mae rhaid iddo feddwl o flaen llaw am yr hyn y gallai pobl ag ystod o amhariadau eisiau’n rhesymol. Dylent ystyried anghenion pobl sydd â nam ar y golwg, nam ar y clyw neu anabledd dysgu, er enghraifft. 

	Enghraifft
Mae gan gangen banc res o risiau i fyny at ei fynedfa ond nid yw’r awdurdod lleol yn caniatáu iddo adeiladu ramp oherwydd y byddai hyn yn blocio’r palmant. Mae’r banc yn gosod lifft platfform er mwyn i bobl anabl ag amhariadau symudedd  gael mynediad i’r gangen. Mae hwn yn addasiad rhesymol ac mae’n enghraifft o’r agwedd iawn.


Y ddyletswydd i wneud addasiadau rhesymol i gael gwared ar rwystrau i bobl anabl
Mae cyfraith cydraddoldeb yn cydnabod y gallai cyflawni cydraddoldeb ar gyfer pobl anabl olygu newid y ffordd y cyflawnir gwasanaethau, ddarparu offer ychwanegol a/neu gael gwared ar rwystrau corfforol.
Dyma’r ddyletswydd i wneud addasiadau rhesymol.
Mae’r ddyletswydd i wneud addasiadau rhesymol yn anelu at sicrhau y gall person anabl ddefnyddio gwasanaeth mor agos ag y mae’n rhesymol  er mwyn cyrraedd y safon a gynigir fel arfer i bobl nad ydynt yn anabl.
Pan yw’r ddyletswydd yn codi, mae darparwr gwasanaeth o dan ddyletswydd gadarnhaol a rhagweithiol i gymryd camau i gael gwared ar y rhwystrau hyn neu i’w hatal.
Mae rhaid i unrhyw berson sy’n darparu nwyddau, gyfleusterau neu wasanaethau i’r cyhoedd neu i ran o’r cyhoedd, neu sy’n gweithredu swyddogaethau cyhoeddus, neu sy’n rhedeg cymdeithas sy’n darganfod bod rhwystrau i bobl anabl yn y ffordd maent yn gwneud pethau ystyried gwneud addasiadau (mewn geiriau eraill, newidiadau). Os yw’r addasiadau hynny’n rhesymol mae rhaid eu gwneud.
Mae’r ddyletswydd yn ‘rhagflaenorol’. Mae hyn yn golygu na all darparwr gwasanaeth aros nes bod person anabl eisiau defnyddio’r gwasanaeth. Mae rhaid iddynt feddwl o flaen llaw (ac ar sylfaen gyfredol)  am yr hyn y gallai pobl anabl ag ystod o amhariadau (fel pobl sydd a nam ar y golwg neu nam ar y clyw, amhariad symudedd neu anabledd dysgu) ei eisiau’n rhesymol.
Ni fydd llawer o addasiadau’n arbennig o ddrud a nid oes angen i ddarparwr gwasanaeth wneud mwy na’r hyn sy’n rhesymol. Mae’r hyn sy’n rhesymol yn dibynnu, ymhlith ffactorau eraill, ar faint a natur y sefydliad, natur y nwyddau, cyfleusterau neu wasanaethau a ddarperir a’r adnoddau sydd ar gael.
Os gall person anabl ddangos bod rhwystrau y dylid fod wedi’u cydnabod a bod addasiadau rhesymol y gellid wedi’u gwneud, gallant ddwyn achos yn y llys. Gallai’r darparwr gwasanaeth gael ei orchymyn i dalu iawndal yn ogystal â gwneud yr addasiadau rhesymol.
Mae’r ddyletswydd yn cynnwys tri gofyniad sy’n gymwys mewn sefyllfaoedd ble y byddai person anabl fel arall dan anfantais sylweddol o’i gymharu â phobl nad ydynt yn anabl.
· Mae’r gofyniad cyntaf yn golygu newid y ffordd y gwneir pethau (mae cyfraith cydraddoldeb yn galw hwn yn ddarpariaeth, faen prawf neu arfer). Mae hwn yn perthyn i reolau neu ffyrdd o wneud pethau, ai’n ysgrifenedig neu heb fod yn ysgrifenedig, a allai gyflwyno rhwystrau i bobl anabl. Gallai fod yn rhesymol i atal yr arfer yn gyfangwbl, neu i’w newid fel nad yw’n cael yr effaith honno.
	Enghraifft
· Mae gan glwb preifat bolisi o wrthod mynediad yn ystod y noswaith i aelodau gwryw nad ydynt yn gwisgo crys a thei. Ni all aelod anabl sy’n dymuno mynychu yn y noswaith wisgo tei oherwydd bod psoriasis (cyflwr croen llym) y wyneb a’r gwddf ganddo. Oni bai fod y clwb yn fodlon newid ei bolisi o leiaf ar gyfer yr aelod hwn, ei effaith yw i wahardd yr aelod anabl o’r clwb. Mae’n debygol bod hyn yn fethiant anghyfreithlon i wneud addasiad rhesymol.
· Mae siop yn derbyn adborth gan gwsmer â  chreithiau wynebol a achoswyd gan losgiadau llym fod y ffyrdd mae staff yn rhyngweithio ganddi wedi peri iddi deimlo’n anghysurus gan fethu darparu gwasanaeth cynorthwyol. Mae’r manwerthwr yn penderfynu cyflwyno hyfforddiant cydraddoldeb anabledd, â phwyslais neilltuol ar faterion ynghylch anffurfiad, er mwyn gwella gwasanaeth cwsmeriaid ei staff. Mae’n debygol bod hwn yn addasiad rhesymol i’w wneud.


· Mae’r ail ofyniad yn golygu gwneud newidiadau er mwyn goresgyn rhwystrau a grëir gan nodweddion ymarferol safleoedd, os yw’r rhain yn agored i’r cyhoedd.
Ble mae nodwedd ymarferol yn gosod pobl anabl sy’n defnyddio gwasanaeth dan anfantais sylweddol, mae rhaid i ddarparwr y gwasanaeth gymryd camau rhesymol i:
· gael gwared ar y nodwedd, neu
· ei newid fel nad yw’n cael yr effaith honno bellach, neu
· ddarparu modd rhesymol o osgoi’r nodwedd, neu
· ddarparu dull amgen rhesymol o sicrhau bod y gwasanaeth ar gael i bobl anabl.
Mae’n well i gael gwared ar y nodwedd ymarferol neu’i newid neu ddod o hyd i ffordd o’i osgoi (fel amnewid grisiau am ramp neu, os yw’n rhesymol, lifft) cyn edrych ar ddarparu gwasanaeth amgen. Efallai na fydd gwasanaeth amgen yn rhoi lefel tebyg o wasanaeth i bobl anabl.
	Enghraifft
· Mae tafarn yn gwella’r llwybrau yn ei gardd gwrw fel y gall pobl anabl ag amhariad symudedd neu nam ar y golwg gael mynediad i’r lle y tu allan.
· Mae siop fach yn paentio ffram ei drws mewn lliw cyferbyniol er mwyn cynorthwyo cwsmeriaid â nam ar y golwg.
· Mae salon trin gwallt yn symud stondinau i arddangos cynhyrchion o safle ychydig y tu mewn i’w ddrws er mwyn creu eil letach sy’n golygu y gall defnyddwyr cadair olwyn ddefnyddio’i wasanaethau’n haws.


Mae nodweddion ymarferol yn cynnwys: grisiau, grisffyrdd, cyrbau, wynebau a phalmant allanol, mannau parcio, mynedfeydd ac allanfeydd adeiladau (yn cynnwys llwybrau dihangfeydd argyfwng), drysau mewnol ac allanol, clwydi, cyfleusterau tai bach ac ymolchi, cyfleusterau cyhoeddus (fel ffonau, cownteri neu ddesgiau gwasanaeth), goleuo ac awyro, lifftiau ac esgaladuron, gorchudd lloriau, arwyddion, celfi, ac eitemau dros dro neu symudadwy (fel rheseli offer ac arddangosfeydd).
Mae nodweddion ymarferol hefyd yn cynnwys maint safleoedd (er enghraifft, maint maes awyr ble y gallai llwybr byr ag arwyddion eglur i ymadawiadau alluogi pobl ag amhariad symudedd i ddefnyddio’r maes awyr yn haws, neu faint canolfan siopa, ble mae cadeiriau olwyn, bygis a staff ychwanegol ar gael i helpu siopwyr i symud o gwmpas ar gael). Nid yw hon yn rhestr drylwyr.
Weithiau mae angen i ddarparwr y gwasanaeth ofyn am ganiatâd y landlord er mwyn newid safleoedd a rentir. Mae cyfraith cydraddoldeb yn rhoi’r hawl i ddarparwyr gwasanaethau i wneud hyn hyd yn oed os yw’r les yn datgan yr atalir y newid dan sylw gan dermau’r les.
Ni all y landlord wrthod eu caniatâd yn afresymol, er y gallant osod amod, cyhyd â’i fod yn resymol i wneud felly.
Mae’r trydydd gofyniad yn golygu darparu cymhorthion a gwasanaethau ychwanegol fel darparu offer ychwanegol neu ddarparu gwasanaeth gwahanol, neu ychwanegol (yr hwn mae cyfraith cydraddoldeb yn ei alw’n gymhorthion ategol neu wasanaethau ategol). Mae rhaid i ddarparwr gwasanaeth gymryd camau rhesymol i ddarparu cymhorthion neu wasanaethau ategol os byddai hyn yn galluogi (neu ei wneud yn haws i) bobl anabl i ddefnyddio’r gwasanaeth. 

	Enghraifft
· Mae siop yn cadw dolen sain gludadwy ar ei chownter fel y gellir sgyrsiau â staff gael eu clywed yn haws gan bobl anabl sy’n defnyddio comhorthion clyw.
· Mae clwb yn recordio’i lawrlyfr ar CD sain ar gyfer aelodau â nam ar y golwg, ac yn anfon ei gylchlythyrau allan gan e-bost fel ffeil sain os yw aelodau’n gofyn am hyn.
· Mae cyfrifydd yn cynnig gwneud ymweliad cartref i gleient ag amhariad symudedd er bod cleientiaid fel arfer yn dod i’w safle.
· Mae gan ganolfan hamdden archeb reolaidd gan grŵp o bobl Fyddar. Mae’r ganolfan hamdden yn sicrhau bod yr aelodau o staff sydd wedi cael hyfforddiant sylfaenol mewn Iaith Arwyddion Prydain (BSL) yn cael eu cylchdroi i weithio ar y diwrnod hwnnw er mwyn sicrhau bod y cwsmeriaid Byddar yn derbyn yr un lefel o wasanaeth y byddai pobl eraill yn ei disgwyl.


Efallai y bydd datrysiadau technolegol yn ddefnyddiol wrth oresgyn rhwystrau cyfathrebu, ond weithiau bydd angen person sy’n cynnig cymorth. 

Er enghraifft:
· Gofyn i berson anabl â nam ar y golwg a hoffent gael cymorth wrth ddod o hyd i nwyddau mewn siop neu gael rhywun i ddarllen gwybodaeth iddynt.
· Cymryd yr amser i egluro gwasanaethau i berson anabl ag anabledd dysgu.
· Os y gofynnir i rywun wneud penderfyniad mawr, darparu cyfieithydd ar y pryd o BSL i Saesneg i berson anabl sy’n defnyddio BSL, os yw’n rhesymol i’r sefydliad wneud hyn.
Mae’r ddyletswydd ychydig yn wahanol ar gyfer cymdeithasau, mewn cysylltiad â rheoli safleoedd, ac ar gyfer gwasanaethau trafnidiaeth. Eglurir y gwahaniaethau hyn mewn dogfenni cyfarwyddyd eraill gan y Comisiwn.
Yn ogystal â bod yn rhywbeth y gofynnir amdano gan gyfraith cydraddoldeb, bydd gwneud addasiadau rhesymol yn helpu ystod ehangach o bobl i ddefnyddio gwasanaethau.
I ba sefydliadau mae cyfraith cydraddoldeb yn gymwys?
Mae rhaid i unrhyw berson neu sefydliad sy’n darparu nwyddau, gyfleusterau neu wasanaethau i’r cyhoedd (darparwr gwasanaeth) sicrhau eu bod yn gwneud yr hyn mae cyfraith cydraddoldeb yn ei ddweud mewn cysylltiad ag:
· ymddygiad staff sy’n delio â chwsmeriaid, cleientiaid, defnyddwyr gwasanaeth, aelodau clwb,  aelodau cyswllt neu westeion, neu staff sy’n gwneud penderfyniadau ynghylch y ffordd maent yn darparu eu nwyddau, gyfleusterau neu wasanaethau i’r cyhoedd
· yr adeilad neu’r lle arall ble darperir y gwasanaethau, os yw hwn ar agor i’r cyhoedd neu i ran o’r cyhoedd
· hysbysebion a marchnata
· deunydd ysgrifenedig, er enghraifft, taflenni mae’r person neu’r sefydliad yn eu darparu fel rhan o’u gwasanaeth
· gwefannau a gwasanaethau rhyngrwyd
· mynediad ffôn a chanolfannau galwadau.
Mae rhaid iddynt osgoi gwahaniaethu, aflonyddu ac erlid a, ble mae angen, wneud addasiadau rhesymol ar gyfer pobl anabl ym mhob un o’r meysydd hyn.
Mae darparwyr gwasanaeth yn cynnwys busnesau, sefydliadau’r sector cyhoeddus fel canolfannau iechyd, ysgolion neu awdurdodau lleol, elusennau a chlybiau. Nid yw o bwys os yw gwasanaethau’n ddi-dâl neu’n codi tâl a nid yw maint y sefydliad o bwys ychwaith.
Nid y bobl sy’n rheoli sefydliadau sy’n darparu nwyddau, gyfleusterau neu gwasanaethau i’r cyhoedd neu sy’n cyflawni swyddogaethau cyhoeddus yn unig sy’n gorfod osgoi gwahaniaethu anghyfreithlon, aflonyddu ac erledigaeth. ,
Gellir dal darparwr gwasanaeth yn gyfrifol dan y gyfraith am yr hyn maent wedi’i wneud os yw person arall yn gwneud rhywbeth sy’n wahaniaethu anghyfreithlon, aflonyddu neu erlid ac mae’r person hwnnw:
· wedi’i gyflogi gan ddarparwr y gwasanaeth, neu’n
· asiant i ddarparwr y gwasanaeth (yn cyflawni cyfarwyddiadau darparwr y gwasanaeth).
	Enghraifft
· Mae cynorthwy-ydd siop yn gwahardd rhywun maent yn gwybod ei fod yn hoyw o’r siop ble maent yn gweithio oherwydd eu bod yn rhagfarnllyd yn erbyn pobl hoyw. Gall y person a waharddwyd ddwyn achos yn y llys am wahaniaethu anghyfreithlon oherwydd cyfeiriadedd rhywiol yn erbyn y cynorthwy-ydd siop a’r person neu’r cwmni sy’n perchen ar y siop ill dau.
· Mae sefydliad cymunedol yn llogi ymgynghorydd i ddyfeisio cynllun newydd am y ffordd mae’r sefydliad yn cyflawni’i wasanaethau. Effaith y cynllun yw atal rhai pobl â nodwedd warchodedig neilltuol rhag cael mynediad i’w wasanaethau. Mae defnyddiwr y gwasanaeth â ‘r nodwedd honno’n cwyno am wahaniaethu anuniongyrchol anghyfreithlon, yn dweud bod yr agwedd newydd yn cael effaith waeth arnynt hwy a phobl eraill sy’n rhannu’r nodwedd warchodedig. Nid yw’r sefydliad yn gallu cyfiawnhau’n wrthrychol yr agwedd. Byddai’r ymgynghorydd a wnaeth y penderfyniad sydd wedi achosi gwahaniaethu anuniongyrchol yn atebol, fel y byddai’r penadur (yn yr achos hwn y sefydliad), a fyddai’n atebol am yr hyn mae eu hasiant (yr ymgynghorydd) wedi’i wneud.


Ni ddelir darparwr gwasanaeth yn gyfrifol dan y gyfraith os gallant ddangos:
· eu bod wedi cymryd pob cam rhesymol i atal gweithiwr a gyflogir ganddynt rhag gweithredu’n anghyfreithlon.
· bod asiant wedi gweithredu y tu allan i gwmpas eu hawdurdod (mewn geiriau eraill, eu bod wedi gwneud rhywbeth mor wahanol i’r hyn y gofynnodd darparwr y gwasanaeth iddynt ei wneud nad oedd yn bosibl meddwl bellach eu bod yn gweithredu ar ran darparwr y gwasanaeth).
Gwasanaethau a swyddogaethau cyhoeddus
Gelwir rhai weithgareddau cynghorau lleol, adrannau’r llywodraeth a mathau eraill o gyrff cyhoeddus yn wasanaethau gan y gyfraith. Gelwir rhai’n swyddogaethau cyhoeddus gan y gyfraith.
	Enghraifft
· Mae cynghorau lleol yn darparu amrywiaeth o wasanaethau, er enghraifft, casglu sbwriel, danfon prydau ar glud a darparu gwybodaeth leol.
· Mae gwasanaethau hefyd yn cynnwys yr hyn mae pobl eraill yn ei wneud, fel derbynyddion, staff diogeledd a phobl sy’n gweithio y tu ôl i’r llwyfan yn cynllunio sut y dylid cyflawni gwasanaethau.
· Mae swyddogaethau cyhoeddus yn cynnwys gweithredoedd eraill cynghorau lleol, adrannau’r llywodraeth a mathau eraill o gyrff cyhoeddus, fel casglu trethi, rhoi neu wrthod caniatâd cynllunio, gwneud penderfyniadau mewnfudo ynghylch a ddylid rhoi caniatâd i ddod i mewn neu i aros yn y DU, arolygu neu reoleiddio sefydliadau eraill, a gwneud penderfyniadau am flaenoriaethau ar gyfer gwasanaethau, fel a gaiff arian eu gwario mewn maes neilltuol.


Fel arfer nid yw o bwys a yw’r hyn sy’n cael ei wneud yn wasanaeth neu’n swyddogaeth gyhoeddus o safbwynt technegol. Mae hyn oherwydd, yn gyffredinol, mae cyfraith cydraddoldeb yn gymwys mewn ffordd debyg iawn i wasanaethau ac i swyddogaethau cyhoeddus.
Dyletswydd cydraddoldeb y sector cyhoeddus a’r Ddeddf Hawliau Dynol
Efallai y bydd rhaid i sefydliadau’r sector cyhoeddus ac eraill sy’n cyflawni gwasanaethau ar eu rhan neu sy’n cynnal swyddogaethau cyhoeddus ar eu rhan ddangos yr hyn  y mae’r gyfraith yn ei alw’n ‘sylw dyledus i’r angen i gynyddu cydraddoldeb cyfle’ rhwng pobl sydd â nodweddion gwarchodedig a phobl sydd hebddynt. Mae hyn yn gymwys i bob nodwedd warchodedig ag eithrio priodas a phartneriaeth sifil.
Yn ychwanegol, pan yw rhywun yn derbyn gwasanaethau gan (neu sy’n derbyn swyddogaethau cyhoeddus a gyflawnir gan) sefydliad sector cyhoeddus neu eraill sy’n cyflawni gwasanaethau neu sy’n cyflawni swyddogaethau cyhoeddus ar eu rhan, efallai fod ganddynt hawliau hefyd o dan y Ddeddf Hawliau Dynol 1998.
Mae gwybodaeth bellach am ddyletswyddau cydraddoldeb y sector cyhoeddus a’r Ddeddf Hawliau Dynol ar gael gan y Comisiwn Cydraddoldeb a Hawliau Dynol.
Eithriadau ar gyfer grwpiau neilltuol
Mae rhai gwasanaethau a ddarperir  yn y fath ffordd y’i defnyddir yn gyffredinol dim ond gan bobl sy’n rhannu nodwedd warchodedig, er enghraifft, byddai merch trin gwallt Affro-Caribïaidd fel arfer yn darparu gwasanaethau dim ond i bobl o darddiad Affricanaidd ac Affro-Caribïaidd. Nid oes rhaid i ddarparwr y fath wasanaethau newid y ffordd y darperir y gwasanaeth ond gall parhau ag ef. Felly nid oes rhaid i’r ferch trin gwallt Affro-Caribïaidd ddechrau darparu trin gwallt Ewropeaidd.
Gall darparwr y gwasanaeth hefyd wrthod i ddarparu’r gwasanaethau hynny i rywun nad yw’n rhannu’r nodwedd warchodedig honno os nad yw’n ymarferol i wneud felly. Yn yr enghraifft uchod, os gall y ferch trin gwallt blethu gwallt Ewropeaidd yna ni allant wrthod darparu’r gwasanaeth. Fodd bynnag, efallai na fyddant yn gallu darparu toriad a chwythu’n sych ac os felly gellir gwrthod y gwasanaeth.
	Enghraifft
· Mae cigydd dim ond yn gwerthu cig o anifeiliaid a laddwyd mewn ffordd sy’n cydymffurfio â gofynion crefyddol (cig Halal neu Gosher). Nid oes rhaid i’r cigydd werthu cig nad yw’n Halal neu Gosher, hyd yn oed os yw hyn yn golygu bod pobl Foslimaidd neu Iddewig yn fwy tebygol o fod yn gwsmeriaid na phobl eraill. Fodd bynnag, ni all y cigydd wrthod gwerthu’r cig Halal neu Gosher i gwsmeriaid nad ydynt yn Foslimaidd na’n Iddewig.


Yn ogystal â’r eithriadau hyn, mae cyfraith cydraddoldeb yn caniatáu i ddarparwr gwasanaeth drin pobl anabl yn fwy ffafriol na phobl nad ydynt yn anabl. Nod y gyfraith wrth ganiatáu hyn yw cael gwared ar rwystrau y byddai pobl anabl yn eu wynebu fel arall wrth gael mynediad i wasanaethau.
Gwasanaethau ar wahân ar gyfer dynion a menywod a gwasanaethau un rhyw
Caniateir i ddarparwr gwasanaeth ddarparu gwasanaethau ar wahân ar gyfer dynion a menywod ble na fyddai darparu cyd-wasanaeth (h.y. un ble darperir yr un wasanaeth yn union i ddynion ac i fenywod) mor effeithiol.
	Enghraifft
· Mae darparwr gofal iechyd sy’n cynnig gwasanaethau iechyd rhywiol yn cynnal clinigau ar amseroedd gwahanol ar gyfer menywod a dynion. Mae cyfraith cydraddoldeb yn caniatáu hyn, cyhyd ag y gall darparwr y gwasanaeth ddangos na fyddai cyd-wasanaeth mor effeithiol (er enghraifft, oherwydd bod pobl yn llai tebygol o fynychu clinig cymysg),na fyddai’n rhesymol o ymarferol i ddarparu’r gwasanaeth ag eithrio yn y ffyrdd gwahanol, ac y gellir cyfiawnhau’n wrthrychol yr hyn mae’n ei wneud.


Hefyd caniateir i ddarparwyr gwasanaeth ddarparu gwasanaethau ar wahân ar gyfer dynion a menywod mewn ffyrdd gwahanol neu hyd at safon wahanol ble na fyddai darparu gwasanaeth cyfun mor effeithiol a na fyddai’n rhesymol o ymarferol i ddarparu’r gwasanaeth ag eithrio yn y ffyrdd gwahanol neu hyd at y lefel wahanol.
	Enghraifft
· Mae’r darparwr gofal iechyd yn yr enghraifft flaenorol yn gwybod bod mwy o alw ymhlith menywod nag ymhlith dynion am y clinig (sy’n cynnwys profi  iechyd rhywiol a gwasanaethau cynllunio teulu). Felly yn ogystal â chynnig clinigau ar amseroedd gwahanol ar gyfer dynion a menywod, mae’r darparwr gofal iechyd yn cynnig mwy o amseroedd ar gyfer clinigau i fenywod.


Ym mhob achos mae angen i’r sefydliad fod yn gallu cyfiawnhau’n wrthrychol yr hyn maent yn ei wneud.
· Caniateir i sefydliad ddarparu gwasanaethau un rhyw (gwasanaethau ar gyfer dynion yn unig neu fenywod yn unig) ble y gellir cyfiawnhau hyn yn wrthrychol a:
· dim ond dynion neu ddim ond menywod sydd angen y gwasanaeth, neu
· os oes cyd-ddarpariaeth ar gyfer y ddau ryw ond nid yw hynny’n ddigon ar ei hunan, neu
· pe byddai’r gwasanaeth yn cael ei ddarparu ar gyfer dynion a menywod ar y cyd, ni fyddai mor effeithiol ac os nad yw’n rhesymol o ymarferol i ddarparu gwasanaethau ar wahân ar gyfer pob rhyw, neu
· darperir y gwasanaethau mewn ysbyty neu le arall ble mae defnyddwyr angen sylw arbennig (neu mewn rhannau o’r fath sefydliad), neu
· gallent gael eu defnyddio gan fwy nag un person a gallai menyw wrthwynebu presenoldeb dyn (neu i’r gwrthwyneb), neu
· gallent olygu cysylltiad corfforol rhwng defnyddiwr a rhywun arall a gallai’r person arall hwnnw wrthwynebu’n rhesymol os yw’r defnyddiwr o’r rhyw arall.
	Enghraifft
· Gall darparwr gofal iechyd gynnig gwasanaethau sgrinio iechyd dim ond i ddyn ion neu ddim ond i fenywod, ble mae’r sgrinio’n cynnwys cyflyrau iechyd sy’n effeithio ar ddynion yn unig neu fenywod yn unig.


Eithriadau ar gyfer elusennau
Caniateir i elusennau gyfyngu ar eu buddion(sy’n cynnwys y gwasanaethau maent yn eu cynnig) i bobl sy’n rhannu nodwedd warchodedig neilltuol os:
· cynhwysir hynny yn eu hofferyn elusennol (y ddogfen sy’n sefydlu neu sy’n llywodraethu’r elusen), a naill ai 
· y’i cyfiawnheir yn wrthrychol, neu
· y’i gwneir i atal neu i wneud yn iawn am anfantais a gysylltir â’r nodwedd warchodedig.
	Enghraifft
· Mae Sefydliad y Merched yn elusen sy’n darparu cyfleoedd addysgol i fenywod yn unig.
· Mae Sefydliad Cenedlaethol Brenhinol Pobl Ddall yn elusen sy’n darparu cyfleusterau arbennig ar gyfer pobl â nam ar y golwg yn hytrach nag ar gyfer pob person anabl.


Ni all elusennau gyfyngu eu gwasanaethau ar sail lliw person, fel ‘du’ neu ‘wyn’. Os yw’r offeryn elusennol yn cynnwys cyfyngiad i bobl o liw neilltuol, caiff ei ddarllen fel nad yw’r cyfyngiad hwnnw’n bodoli. 

	Enghraifft
· Mae amcanion elusen yn cynnwys cynnal gweithgareddau ar gyfer pobl ddu’n unig sy’n dod o ardal leol neilltuol. Mae rhaid iddi agor ei gweithgareddau i bawb o’r ardal leol honno heb ystyried eu lliw, cyhyd â’u bod yn cwrdd â’i meini prawf eraill.


Gall elusen ofyn i aelodau, neu bobl sydd eisiau dod yn aelodau, wneud datganiad sy’n cadarnhau neu sy’n cyfleu aelodaeth neu dderbyniad crefydd neu gred; ac i’r diben hwn gallant gyfyngu mynediad i fudd, gyfleuster neu wasanaeth i’r rheini sy’n gwneud y fath ddatganiad. Mae hyn yn gymwys dim ond os cychwynodd yr elusen ddefnyddio’r fath ofyniad cyn Mai 18 2005 a nad ydynt wedi peidio gwneud felly ers hynny.
Eithriadau ar gyfer sefydliadau crefydd neu gred
Mae rhai eithriadau i gyfraith cydraddoldeb sy’n gymwys i’r gwasanaethau a ddarperir gan sefydliadau crefydd neu gred. Nid yw ‘Gwasanaethau’ yn y cyd-destun hwn yn golygu gweithredoedd crefyddol o addoli (nas cwmpasir gan gyfraith cydraddoldeb o gwbl) ond rhywbeth mae person neu sefydliad yn ei wneud ar gyfer y cyhoedd neu garfan o’r cyhoedd.
	Enghraifft
· Rhedeg lloches ar gyfer pobl ddi-gartref neu gynnal grŵp mam a phlentyn.


Gall sefydliadau crefydd neu gred, o dan amgylchiadau penodol, wahaniaethu oherwydd rhai nodweddion gwarchodedig yn y ffordd maent yn gweithredu. Yn wahanol i elusennau, nid oes angen offeryn elusennol na chwrdd â phrofion neilltuol arnynt i fod yn gallu cyfyngu eu gwasanaethau.
Mewn rhai sefyllfaoedd, gall sefydliadau crefydd neu gred a phobl sy’n gweithredu â’u hawdurdod gyfyngu neu wrthod, oherwydd crefydd neu gred person neu eu cyfeiriadedd rhywiol:
· aelodaeth o’r sefydliad
· cymryd rhan yn ei weithgareddau
· defnyddio unrhyw nwyddau, gyfleusterau neu wasanaethau mae’n eu darparu, a
· defnyddio’i safle.

Mae’r eithriad hwn yn gymwys mewn cysylltiad â chrefydd neu gred defnyddiwr gwasanaeth (neu ddefnyddiwr posibl gwasanaeth), ble mae cyfyngiad yn angenrheidiol:
· i gydymffurfio â phwrpas y sefydliad crefydd neu gred, neu
· i osgoi peri tramgwydd i aelodau’r grefydd neu’r gred mae’r sefydliad yn ei chynrychioli.
Er enghraifft, os cwrddir ag un o’r amodau hyn, gall sefydliad crefydd neu gred ofyn i bobl gytuno â datganiad o gredau er mwyn dod yn aelod. Neu gallai ddweud na ddylai dim gweithgareddau sy’n perthyn i grefyddau neu gredau eraill gymryd lle yn yr adeilad mae’n ei ddefnyddio (cyhyd â nad yw fel arfer yn llogi ei safle am dâl, ac os hynny ni allai wahaniaethu).
Mewn cysylltiad â chyfeiriadedd rhywiol, mae’r eithriad yn gymwys ble mae angen:
· cydymffurfio ag athrawiaeth y sefydliad, neu
· osgoi gwrthdaro â chredau a ddelir yn gadarn gan nifer arwyddocaol o aelodau’r grefydd neu’r gred mae’r sefydliad yn eu cynrychioli.
Er enghraifft, os cwrddir ag un o’r amodau hyn, gall sefydliad crefydd neu gred wrthod aelodaeth i rywun oherwydd cyfeiriadedd rhywiol person. Neu gallai benderfynu peidio caniatáu i’w adeilad gael ei ddefnyddio gan bobl neu grwpiau neilltuol oherwydd eu cyfeiriadedd rhywiol (cyhyd â nad yw fel arfer yn llogi ei safle am dâl, ac os hynny ni allai wahaniaethu).
Fodd bynnag, os yw sefydliad crefydd neu gred yn gwneud contract â chorff cyhoeddus i gynnal gweithgaredd ar ran y corff hwnnw yna ni all wahaniaethu oherwydd cyfeiriadedd rhywiol mewn cysylltiad â’r gweithgaredd hwnnw.
	Enghraifft
· Mae awdurdod lleol wedi contractio allan wasanaethau penodol ar gyfer plant. Mae gan grŵp crefyddol gontract i ddarparu gofal dydd i blant. Ni all y grŵp wrthod i dderbyn plentyn cwpl hoyw. 


Cyflawni gwasanaethau nad ydynt yn gwahaniaethu
Os y cyflawnir gwasanaeth gan fusnes, y sector cyhoeddus, sefydliad o’r sector gwirfoddol neu gymunedol neu glwb neu gymdeithas, y ffordd y’i cyflawnir sydd o bwys.
Mae angen i unigolion a sefydliadau sy’n darparu gwasanaethau i’r cyhoedd ystyried:
· ymddygiad staff sy’n delio â  chwsmeriaid, cleientiaid, defnyddwyr gwasanaeth, aelodau clwb, aelodau cyswllt neu westeion neu’r rhai sy’n gwneud penderfyniadau ynghylch sut i ddarparu nwyddau, cyfleusterau neu wasanaethau i’r cyhoedd neu i garfan o’r cyhoedd
· yr adeilad neu’r lle arall ble cyflawnir gwasanaethau, os yw hwn yn agored i’r cyhoedd neu i garfan o’r cyhoedd
· hysbysebion a marchnata
· deunyddiau ysgrifenedig, er enghraifft, taflenni gwybodaeth a ddarperir fel rhan o’r gwasanaeth
· gwefannau a gwasanaethau rhyngrwyd
· mynediad ffôn a chanolfannau galwadau
Ymddygiad staff
Bydd y ffordd mae unrhyw staff sy’n gweithio i’r sefydliad yn ymddwyn tuag at gwsmeriaid, cleientiaid, defnyddwyr gwasanaeth, aelodau, aelodau cyswllt neu westeion mewn cysylltiad â’u nodweddion gwarchodedig wrth galon y cwestiynau a yw sefydliad yn cyflawni gwasanaethau heb wahaniaethu anghyfreithlon, aflonyddu neu erlid ac a yw’n gwneud addasiadau rhesymol ar gyfer pobl anabl.
	Awgrym arfer da cydraddoldeb
Yn ddelfrydol, bydd unrhyw berson sy’n dod i gysylltiad ag aelodau’r cyhoedd yn trin pawb y maent yn cwrdd â hwy ag urddas a pharch.
Bydd hyn yn helpu i ddarparu gwasanaeth da i gwsmeriaid (nid heb wahaniaethu’n anghyfreithlon yn unig ond yn fwy cyffredinol) a gall hyn olygu bod cwsmeriaid yn llai tebygol o gwyno.


Efallai y bydd angen dweud wrth staff sut i ymddwyn fel nad ydynt yn gwahaniaethu yn erbyn pobl oherwydd nodwedd warchodedig. 

Nid yw hyn yn gymwys i sefyllfaoedd ble mae staff yn delio’n uniongyrchol ag aelodau’r cyhoedd yn unig ond hefyd i’r ffordd y cynllunir gwasanaethau. Dyma’r pwynt y gellid gwneud penderfyniad, y gellid gweithredu rheol neu y gellid penderfynu ar ffordd o wneud pethau a fydd yn effeithio ar y ffordd y bydd rhywun yn cael mynediad i’r gwasanaethau. Os yw hyn yn cael effaith waeth ar bobl â nodwedd warchodedig neilltuol nag ar bobl sydd heb y nodwedd honno, yna bydd yn wahaniaethu anuniongyrchol oni bai y gall darparwr y gwasanaeth gyfiawnhau’n wrthrychol y penderfyniad, y rheol neu’r ffordd o wneud pethau.
Yr adeilad neu’r lle arall ble cyflawnir gwasanaethau
Os y cyflawnir gwasanaethau mewn lle neu leoedd neilltuol, fel adeilad neu leoliad awyr agored, mae rhaid i ddarparwr y gwasanaeth sicrhau nad yw cwsmeriaid, cleientiaid, defnyddwyr gwasanaeth, aelodau, aelodau cyswllt neu westeion â nodwedd warchodedig yn dioddef gwahaniaethu, aflonyddu nag erlid wrth gael mynediad i’r safle a mae rhaid gwneud addasiadau rhesymol ar gyfer pobl anabl.
Ni all darparwr gwasanaeth aros nes bod person anabl eisiau defnyddio’r gwasanaethau. Mae rhaid iddynt feddwl o flaen llaw am yr hyn y gallai pobl ag ystod o amhariadau eisiau’n rhesymol.
Dylai darparwyr gwasanaethau ystyried pob agwedd ar y safle, yn cynnwys:
· sut mae pobl yn cael mynediad
· sut maent yn gallu symud o gwmpas
· arwyddion
· sut mae pobl yn cyfathrebu â  stafff
· gwybodaeth 
· systemau ciwio
· cownteri a desgiau talu
· cyfleusterau tai bach hygyrch
	Awgrym arfer da cydraddoldeb
Gall fod o gymorth i wneud un person o fewn sefydliad yn gyfrifol am wirio’r holl faterion cydraddoldeb ar gyfer y sefydliad hwnnw. Gall hyn ffurfio polisi cydraddoldeb. Gellid gofyn i grŵp o bobl anabl ba addasiadau a fyddai’n ei wneud yn haws  iddynt ddefnyddio’r gwasanaeth.


Hysbysebion a marchnata
Mae hysbyseb yn cynnwys pob math o hysbyseb neu hysbysiad neu ddeunydd marchnata, ai wedi’i anelu at aelodau’r cyhoedd neu at gynulleidfa arbenigol, yn cynnwys:
· mewn papur newydd neu gyhoeddiad arall
· ar y teledu neu ar y radio
· trwy arddangos hysbysiadau
· arwyddion
· labeli
· cerdiau-dangos neu nwyddau
· gan ddosbarthu samplau
· cylchlythyrau
· catalogau
· rhestri prisiau neu ddeunydd arall
· gan arddangos lluniau
· modelau tri-dimensiwn neu ddeunydd wedi’i ffilmio
Mae’r rhan fwyaf o ddeunydd ysgrifenedig neu ddeunydd cyhoeddedig arall yn debyg o gyfrif fel hysbyseb os mai’i nod yw dweud wrth gwsmeriaid neu ddefnyddwyr gwasanaeth am y gwasanaeth.
Gellir targedu deunydd hysbysebu ar grŵp neilltuol o bobl, yn cynnwys grŵp sy’n rhannu nodwedd warchodedig neilltuol.
	Enghraifft
· Mae cwmni morgeisi’n hysbysebu cynnyrch fel un sy’n arbennig o addas i fenywod gan hysbysebu y gall benthycwyr gymryd gwyliau talu os ydynt yn cymryd absenoldeb mamolaeth.
· Mae bar yn hysbysebu mewn papur newydd a brynir gan fwyaf gan fenywod lesbiaidd neu hoyw a dynion hoyw.
· Mae barbwr yn printio taflenni sy’n hysbysebu toriadau gwallt a sy’n rhestru prisiau i ddynion yn unig.
· Mae sefydliad cymunedol yn egluro ar ei wefan yr anelir y clwb cinio mae’n ei redeg at bobl o gefndir ethnig neilltuol.
· Mae clwb chwaraeon yn hysbysebu yr anelir sesiynau neilltuol at gyflwyno pobl anabl i’w chwaraeon.


Fodd bynnag, oni bai y cwmpasir y gwasanaeth gan un o’r eithriadau i gyfraith cydraddoldeb, mae rhaid i’r hysbyseb beidio dweud wrth bobl na allant ddefnyddio’r gwasanaeth oherwydd nodwedd warchodedig neilltuol, neu na fyddai croeso iddynt ddefnyddio’r gwasanaeth, neu y byddent yn derbyn termau gwaeth wrth ddefnyddio’r gwasanaeth.
	Enghraifft
· Os yw rhywun sy’n hysbysebu gwasanaeth (er enghraifft, drwy roi hysbysiad mewn ffenestr siop,) yn egluro yn yr hysbyseb nad oes croeso i bobl o grŵp ethnig neilltuol fel cwsmeriaid, byddai hyn yn golygu gwahaniaethu uniongyrchol oherwydd hil yn erbyn pobl a allai fod wedi ystyried defnyddio’r gwasanaeth ond a rwystrir rhag gwneud felly oherwydd yr hysbyseb.
· Mae’n debyg y byddai taflen i glwb nos sy’n cynnig mynediad am ddim i fenywod er bod dynion yn gorfod talu’n anghyfreithlon.
· Mae’n debyg y byddai hysbyseb sy’n dweud ‘anaddas ar gyfer pobl anabl’ yn anghyfreithlon.


Fodd bynnag, nid oes rhaid i ddarparwr gwasanaeth wneud addasiadau rhesymol wrth hysbysebu eu gwasanaethau.
	Enghraifft
· Nid oes rhaid i ddarparwr gwasanaeth sy’n hysbysebu mewn papur newydd roi hysbyseb gyfwerth ar y radio dim ond oherwydd efallai na fydd pobl anabl â nam ar y golwg yn gallu cael mynediad i’r hysbyseb ysgrifenedig.


	Awgrym arfer da cydraddoldeb
Efallai y bydd darparwr gwasanaeth eisiau meddwl am hysbysebu mewn ffyrdd a fydd yn hygyrch i bobl anabl ag ystod o amhariadau, fel gwybodaeth Hawdd ei Darllen ar gyfer pobl ag anabledd dysgu. Bydd gwneud hyn yn helpu mwy o bobl i gael mynediad i’r gwasanaeth.


Gwybodaeth ysgrifenedig
Pan ddarperir gwybodaeth ysgrifenedig fel rhan o’r gwasanaeth, mae rhaid i ddarparwr y gwasanaeth sicrhau nad yw pobl yn dioddef gwahaniaethu, aflonyddu nag erlid oherwydd nodwedd warchodedig yn:
· yr hyn mae’r wybodaeth ei hunan yn ei ddweud
· y ffordd mae’n cael ei darparu
Pan ddarperir gwybodaeth ysgrifenedig fel rhan o’r gwasanaeth, mae’n bwysig i feddwl am ei darparu mewn fformatau amgen, fel Braille, ar CD, neu ar ffurf electronig, ar gyfer pobl anabl sydd angen y wybodaeth ar y ffurf hon. Er bod hyn yn dibynnu ar adnoddau darparwr y gwasanaeth, mae’n debyg y bydd gwneud hyn yn addasiad rhesymol; os yw’n addasiad rhesymol, yna mae rhaid i ddarparwr y gwasanaeth ei wneud.
Ni all darparwr gwasanaeth aros nes bod person anabl eisiau defnyddio’r gwasanaeth. Mae rhaid iddynt feddwl o flaen llaw am yr hyn y gallai pobl ag ystod o amhariadau eisiau’n rhesymol.
	Enghraifft
· Mae caffi nad yw ei fwydlen yn newid yn aml yn darparu bwydlenni mewn Braille a phrint mawr i sicrhau y gall cwsmeriaid â gwahanol namau ar y golwg ddefnyddio’r fwydlen yn annibynnol
· Mae tŷ bwyta’n newid ei fwydlenni’n ddyddiol. Oherwydd hyn, mae’n ystyried nad yw’n ymarferol i ddarparu bwydlenni mewn fformatau amgen, fel Braille. Fodd bynnag, mae staff yn darllen y fwydlen yn uchel ar gyfer cwsmeriaid dall, a mae’r tŷ bwyta’n sicrhau bod copi print-mawr ar gael.
· Mae sefydliad cymunedol sy’n darparu cyngor iechyd yn cynhyrchu ei daflenni mewn ystod o fformatau amgen.


Gwefannau a gwasanaethau rhyngrwyd
Gelwir unigolyn neu sefydliad sy’n darparu gwasanaethau drwy wefan – fel siopa ar-lein, marchnata uniongyrchol neu hysbysebu – yn Ddarparwr Gwasanaeth Cymdeithas Wybodaeth (ISSP).

Mae hyn yn gymwys os oes gan ddarparwr y gwasanaeth wefan un-dudalen neu wefan soffistigedig iawn a gynhelir gan gwmni cynllunio gwe proffesiynol.
Os yw rhywun yn credu eu bod ISSP wedi gwahaniaethu yn eu herbyn, a sefydlir yr ISSP yn y DU, gallant ddwyn achos yn llysoedd y DU yn erbyn yr ISSP a leolir yn y DU hyd yn oed os nad yw’r person yn y DU, cyhyd ag eu bod mewn aelod-wladwriaeth o ‘r Ardal Economaidd Ewropeaidd (EEA).
Mae rhaid i ISSP sicrhau:

· Nad ydynt yn caniatáu i hysbysebion a gwybodaeth gwahaniaethol ymddangos ar eu gwefan (beth bynnag mae’r hysbyseb amdano). 

	Enghraifft
· Mae papur newydd lleol yn derbyn hysbyseb sy’n dweud bod swyddi mewn cwmni neilltuol yn agored i bobl o darddiad ethnig neu genedlaethol neilltuol yn unig. Mae’r papur newydd yn ei rhoi ar ei wefan. Mae’r hysbyseb yn gwahaniaethu’n uniongyrchol oherwydd hil, a gallai’r papur newydd yn ogystal â’r hysbysebwr fod yn atebol am wahaniaethu: yr hysbysebwr fel cyflogwr a’r papur newydd fel ISSP.


· Nad ydynt yn derbyn ceisiadau am osod gwybodaeth sy’n gwahaniaethu’n anghyfreithlon yn erbyn pobl oherwydd nodwedd warchodedig sy’n defnyddio gwasanaeth. 

	Enghraifft
· Mae cwmni gwyliau ar-lein a leolir yn y DU yn gwrthod derbyn archebion am lety a rennir gan gyplau o’r un rhyw. Gallai cwpl lesbiaidd neu hoyw ddwyn achos am wahaniaethu uniongyrchol oherwydd cyfeiriadedd rhywiol yn llysoedd Prydain heb ystyried a oedd y cwpl yn y DU neu aelod-wladwriaeth arall yr EEA.


· Eu bod yn gwneud addasiadau rhesymol i sicrhau bod eu gwefan yn hygyrch i bobl anabl.
Ble mae hwn yn addasiad rhesymol (a, fel â gwybodaeth ysgrifenedig arall, mae’n debygol o fod), mae rhaid i wefan fod yn hygyrch i bob defnyddiwr – bydd hyn yn cynnwys, er enghraifft:
· pobl â namau ar y golwg sy’n defnyddio meddalwedd testun-i-lais
· pobl ag amhariadau deheurwydd llaw na allant ddefnyddio llygoden
· pobl â dyslecsia ac anawsterau dysgu.

Ni all darparwr gwasanaeth aros nes bod person anabl eisiau defnyddio’u gwasanaethau. Mae rhaid iddynt feddwl o flaen llaw am yr hyn y gallai pobl ag ystod o amhariadau eisiau’n rhesymol.
Mae Sefydliad Cenedlaethol Brenhinol Pobl Ddall yn darparu gwybodaeth gynhwysfawr am hygyrchedd gwe ar gyfer pobl anabl ag ystod o amhariadau ar:
www.rnib.org.uk/professionals/webaccessibility/Pages/web_accessibility.aspx

	Awgrym arfer da cydraddoldeb
Os, o dan yr amgylchiadau neilltuol, nad yw’n addasiad rhesymol i ddarparwr gwasanaeth wneud yr holl addasiadau angenrheidiol i wneud ei wefan yn gwbl hygyrch i gymaint o bobl â phosibl, gallai wneud cymaint o newidiadau â phosibl i sicrhau gwasanaeth da i gwsmeriaid. Bydd hyn yn ei  wneud yn haws i bawb ddefnyddio’r wefan gan olygu y gall mwy o bobl brynu’i gynhyrchion neu ddysgu am ei wasanaethau.


Mynediad ffôn a chanolfannau galwadau
Mae rhai sefydliadau’n darparu gwasanaethau dros y ffôn fel prif weithgaredd – er enghraifft, yn darparu llinell ffôn archebu ar gyfer prynu nwyddau – neu efallai fod ganddynt wasanaeth ffôn fel rhan o’r gwasanaeth. Er enghraifft, bancio ffôn, neu linellau ymholiadau drwy ganolfan galwadau.
Pan yw darparwr gwasanaeth yn darparu gwybodaeth ffôn fel rhan o’u gwasanaeth, mae rhaid iddynt beidio gwahaniaethu yn erbyn pobl na’i haflonyddu na’u herlid oherwydd nodwedd warchodedig yn:
· yr hyn a ddywedir wrth ateb galwad
· y ffordd y darperir y gwasanaeth.
Pan ddarperir gwasanaethau dros y ffôn, mae rhaid i ddarparwr y gwasanaeth wneud addasiadau rhesymol ar gyfer pobl anabl a fyddai, fel arall, yn wynebu rhwystr wrth gael mynediad i’r gwasanaeth. Os yw’n addasiad rhesymol i ddarparu’r gwasanaeth mewn ffiordd wahanol, yna mae rhaid i ddarparwr y gwasanaeth ei wneud. Ni allant aros nes bod person anabl eisiau defnyddio’u gwasanaethau. Mae rhaid iddynt feddwl o flaen llaw am yr hyn y gallai pobl ag ystod o amhariadau eisiau’n rhesymol.
	Enghraifft
· Mae canolfan alwadau’n sicrhau bod ganddi ffôn testun i dderbyn galwadau gan bobl â nam ar y clyw, yn ogystal â chaniatau i alwadau gael eu gwneud drwy gyfieithydd ar y pryd drydydd-parti.
· Mae sefydliad cymunedol yn cynnig ‘sgwrs fyw’ ar ei linell gymorth drwy’r ryngrwyd.
· Mae busnes bach sy’n cynnig nwyddau ar werth ar y ffôn yn cynnwys cyfeiriad e-bost a rhif ffôn symudol ar gyfer negeseua testun SMS yn ei wybodaeth farchnata ac mae’n egluro y derbynnir archebion drwy’r dulliau hyn yn ogystal ag ar y ffôn.


Os yw person anabl unigol yn gofyn am addasiad nad yw darparwr y gwasanaeth wedi’i ystyried eto i’w galluogi i ddefnyddio’r gwasanaeth, bydd angen i ddarparwr y gwasanaeth wneud yr addasiad os yw’n rhesymol i wneud felly.
Sut y dylai’ch sefydliad drin gwirfoddolwyr
Mae gan rai gwirfoddolwyr gontract i wneud gwaith yn bersonol dros sefydliad gan dderbyn mwy na’u treuliau parod yn unig fel tâl. Yn yr achos hwn, mae’n bosibl y’i gwarchodir fel eu bod yn gyflogeion y sefydliad. Mae’r Comisiwn Cydraddoldeb a Hawliau Dynol yn darparu nifer o ganllawiau i’r hyn y mae cyfraith cydraddoldeb yn ei olygu i gyflogwyr. Mae gwybodaeth ar flaen y canllaw hwn yn egluro sut i gael gafael ar hyn.
Mewn rhai achosion mae’n bosibl bod sefydliad yn darparu cyfle gwirfoddoli i rywun ac mae hyn yn cyfrif fel darparu gwasanaeth iddynt.
Mae hyn yn golygu bod gweddill y canllaw hwn yn gymwys, yn llawn gymaint ag yw i ddarparwyr gwasanaeth neu gleientiaid.
Beth sy’n digwydd os yw rhywun yn dweud eu bod wedi dioddef gwahaniaethu?
Os yw cwsmer, cleient, defnyddiwr gwasanaeth, aelod, aelodau cyswllt neu westai’n credu bod darparwr gwasanaeth (yn cynnwys cyflogai neu asiant) wedi gwahaniaethu’n anghyfreithlon yn eu herbyn neu wedi’u haflonyddu neu wedi’u herlid mewn cysylltiad â’r nwyddau, y cyfleusterau neu’r gwasanaethau, neu’r swyddogaethau cyhoeddus maent yn eu darparu, gallant:
· gwyno’n uniongyrchol i ddarparwr y gwasanaeth
· ddefnyddio rhywun arall i helpu datrys y sefyllfa (datrys anghydfodau amgen)
· wneud hawliad mewn llys.

Nid pethau amgen yw’r rhain, gan y gall y person sy’n cwyno wneud hawliad mewn llys o hyd, hyd yn oed os ydynt wedi cwyno i ddarparwr y gwasanaeth yn gyntaf a/neu wedi defnyddio rhywun arall i ddatrys y broblem.
	Awgrymiadau arfer da wrth ddatrys cwynion
Gall amddiffyn neu wneud hawliad mewn llys fod yn hir, ddrud ac yn straen. Hefyd gall gael effaith niweidiol ar enw da sefydliad. Mae’n debygol y bydd o les i bawb i geisio gwneud pethau’n iawn cyn gwneud hawliad mewn llys. 

Weithiau gall ymddiheurio’n unig i’r person sydd wedi cwyno am y ffordd y cawsant eu trin neu am y ffordd y gwnaethpwyd rhywbeth fod yn ddigon. Hefyd dylai darparwyr gwasanaeth ystyried newid y ffordd maent yn gwneud pethau i sicrhau nad yw’r un peth yn digwydd eto. Gallant ystyried hyfforddiant cydraddoldeb ar gyfer eu staff a meddwl am gael polisi cydraddoldeb.


Cymodi
Mae’r Comisiwn Cydraddoldeb a Hawliau Dynol yn rhedeg gwasanaeth cymodi fel llwybr amgen i weithredu llys. Mae’r gwasanaeth yn ddi-dâl, yn gyfrinachol ac yn hygyrch. Os datrysir y cwyn yn ystod y cymodi, gall arwain i setliad rhwymedigol. Os nas datrysir, mae gan y person sy’n cwyno’r opsiwn o fynd â’u hawliad i’r llys o hyd. I ddarganfod rhagor am y gwasanaeth hwn, cysylltwch â llinell gymorth y Comisiwn Cydraddoldeb a Hawliau Dynol.
Y weithdrefn ar gyfer cwestiynau
Os yw rhywun yn meddwl eu bod wedi dioddef gwahaniaethu, aflonyddu neu erlid o dan gyfraith cydraddoldeb, gallant gael gwybodaeth gan ddarparwr y gwasanaeth i’w helpu penderfynu a oes hawliad dilys ganddynt neu beidio.
Mae ffurflen osod i wneud hyn a elwir y weithdrefn holiadur neu gwestiynau sydd ar gael ar : www.equalities.gov.uk, ond bydd y cwestiynau’n cyfrif o hyd, hyd yn oed os na ddefnyddiant y ffurflen, cyhyd â’u bod yn defnyddio’r un cwestiynau.
Os yw darparwr gwasanaeth yn derbyn cwestiynau gan rywun, nid oes angen cyfreithiol iddo ymateb i’r cais, nag i ateb y cwestiynau, ond gallai niweidio’u hachos os na wnânt.
Gall y cwestiynau a’r atebion ffurfio rhan o’r dystiolaeth mewn achos a ddygir o dan y Ddeddf Cydraddoldeb 2010.
Terfynau amser
Os nad yw darparwr gwasanaeth yn ymateb i’r holiadur o fewn wyth wythnos o’i anfon, gall y llys gymryd hynny i gyfrif wrth wneud ei farn. Gall y llys hefyd gymryd i gyfrif atebion sy’n ochelgar neu aneglur.
Mae eithriad i hyn. Ni all y llys gymryd y methiant i ateb i gyfrif os yw person neu sefydliad yn datgan y gallai rhoi ateb ragfarnu achosion troseddol a mae hyn yn rhesymol. Y rhan fwyaf o’r amser, mae torri’r gyfraith cydraddoldeb yn arwain at hawliad mewn llys sifil. Yn achlysurol, gellir cosbi torri cyfraith cydraddoldeb gan y llysoedd troseddol. Yn y sefyllfa honno, gallai’r person neu’r sefydliad wrthod i ateb y cwestiynau, os, wrth ateb, gallent daflu bai arnynt eu hunain a mae’n rhesymol iddynt beidio ateb. 

Os yw darparwr y gwasanaeth yn awdurdod cyhoeddus, gall person sy’n dymuno gwneud hawliad am wahaniaethu hefyd ddwyn hawliad am adolygiad barnwrol yn yr Uchel Lys yn Lloegr a Chymru neu’r Llys Sesiwn yn Yr Alban.
Os yw rhywun eisiau dwyn hawliad am wahaniaethu anghyfreithlon, aflonyddu neu erlid mewn cysylltiad â chyfraith cydraddoldeb a gwasanaethau, swyddogaethau cyhoeddus a chymdeithasau, mae rhaid iddynt ei ddwyn o fewn chwe mis llai un diwrnod o’r weithred maent yn cwyno amdani. 
Os yw’r person yn cwyno am ymddygiad dros gyfnod o amser, yna mae’r chwe mis yn cychwyn ar ddiwedd y cyfnod.
Os yw’r person yn cwyno am fethiant i wneud rhywbeth, er enghraifft, methiant i wneud addasiadau rhesymol, yna mae’r chwe mis yn cychwyn pan wnaethpwyd y penderfyniad i beidio’i wneud.
Os nad oes tystiolaeth gadarn am benderfyniad, yna cymerir yn ganiataol bod y penderfyniad wedi’i wneud naill ai:
· pan yw’r person a fethodd i wneud y peth yn gwneud rhywbeth arall sy’n dangos nad ydynt yn bwriadu’i wneud, neu
· ar ddiwedd yr amser pan ellid disgwyl yn rhesymol y byddent wedi gwneud y peth.
	Enghraifft
· Mae busnes yn gwerthu nwyddau dros y rhyngrwyd. Mae’n trefnu ailgynllunio’i wefan. Mae’n edrych i mewn i wneud ei wefan yn fwy hygyrch i bobl anabl a mae’n penderfynu bod gwneud hyn yn addasiad rhesymol. Mae’r wefan newydd yn honni ei bod yn llawn hygyrch. Fodd bynnag, pan yw’r wefan newydd yn dechrau gweithredu, mae’n troi allan nad yw’n fwy hygyrch na’r un hen. Nid yw’r busnes yn gwneud dim am hyn. Mae person anabl yn ysgrifennu at y sefydliad gan ofyn iddynt godi’u gwefan i’r safon maent yn hawlio drosti. Nid yw’r sefydliad yn gwneud dim. Mesurir y terfyn amser am ddwyn hawliad o’r amser pan y gellid disgwyl yn rhesymol y byddent wedi gwneud gwelliannau i’r wefan. 


Gall llys wrando ar hawliad os y’i dygir y tu allan i’r terfyn amser hwn os yw’r llys yn meddwl y byddai’n ‘gyfiawn a theg’ (deg i’r ddwy ochr) iddo wneud hyn.
Os cyfeiriwyd hawliad o fewn chwe mis o’r gwahaniaethu anghyfreithlon, aflonyddu neu erlid honedig yn cymryd lle i’r Comisiwn Cydraddoldeb a Hawliau Dynol ar gyfer cymodi, cynyddir y terfyn amser ar gyfer dwyn hawliad i naw mis.
Safon a baich profi
Y safon profi mewn achosion o wahaniaethu yw’r un arferol mewn achosion sifil (anhroseddol). Mae rhaid i’r ddwy ochr geisio profi bod ffeithiau’u hachos yn wir yn ôl yr hyn sy’n debygol; mewn geiriau eraill, ei fod yn fwy tebygol na pheidio ym marn y llys neu’r tribiwnlys bod eu fersiwn hwy o ddigwyddiadau’n wir.
Os yw rhywun yn hawlio gwahaniaethu anghyfreithlon, aflonyddu neu erlid, yna mae’r baich profi’n cychwyn ganddynt hwy. Mae rhaid iddynt brofi digon o ffeithiau y gall y llys benderfynu ar ôl gwrando arnynt, heb unrhyw eglurhad arall, bod y gwahaniaethu, aflonyddu neu erlid wedi digwydd.
Ar ôl iddynt wneud hyn, yna, yn absenoldeb unrhyw eglurhad arall, mae’r baich profi’n symud i ddarparwr y gwasanaeth i ddangos na wnaethant hwy, na rhywun yr oeddynt yn gyfrifol am eu gweithredoedd neu’u hepgoriadau, wahaniaethu, aflonyddu nag erlid y person sy’n gwneud yr hawliad.
Yr hyn y gall y llys orchymyn i ddarparwr gwasanaeth ei wneud
Gelwir yr hyn y gall y llys ei orchymyn os yw darparwr gwasanaeth yn colli achos yn ‘feddyginiaeth’. Gall llysoedd Sirol a Llysoedd Siryf sy’n gwrando ar hawliadau gwahaniaethu ganiatáu unrhyw feddyginiaeth y gall yr Uchel Lys yn Lloegr a Chymru neu’r Llys Sesiwn yn Yr Alban ei chaniatáu am dramgwydd sifil neu mewn hawliad am adolygiad barnwrol.
Y prif feddyginiaethau sydd ar gael yw:
· Iawndal (yn cynnwys iawndal am anafiadau i deimladau).
· Gwaharddeb yn Lloegr a Chymru neu ataleb yn Yr Alban – mae hon yn orchymyn a wneir gan y llys i atal person neu sefydliad rhag gweithredu mewn ffordd anghyfreithlon. Weithiau yn Lloegr a Chymru gall gwaharddeb fod yn orfodol; hynny yw, mae rhaid i ddarparwr gwasanaeth wneud rhywbeth (er enghraifft, mae rhaid iddynt newid polisi neu wneud addasiad rhesymol). Yn Yr Alban mae gorchymyn am weithrediad penodol yn gweithio yn yr un ffordd.
· Datganiad yn Lloegr a Chymru neu ddatganydd yn Yr Alban – mae hwn yn fynegiad gan y llys sy’n dweud bod rhywun wedi dioddef gwahaniaethu.
Mewn achosion o wahaniaethu anuniongyrchol, os gall darparwr gwasanaeth brofi nad oedd yn bwriadu i’r hyn a wnaeth fod yn wahaniaethol, mae rhaid i’r llys ystyried yr holl feddyginiaethau cyn edrych ar iawndal.
Hefyd gall y llys orchymyn i ddarparwr y gwasanaeth dalu costau a threuliau cyfreithiol y person sy’n dwyn yr hawliad. Byddai rhaid iddynt dalu’r rhain ar ben eu costau a’u treuliau’u hunain.
Rhagor o wybodaeth am amddiffyn achos llys
Mae rhagor o wybodaeth am achosion llys ar gael gan:

· Yn Lloegr a Chymru: Gwasanaeth Llysoedd Ei Marhydi
· Yn Yr Alban: Gwasanaeth Llysoedd Yr Alban
Ffynonellau pellach am wybodaeth a chyngor
Cyngor a gwybodaeth gyffredinol
Comisiwn Cydraddoldeb a Hawliau Dynol
Y Comisiwn Cydraddoldeb a Hawliau Dynol yw’r eiriolwr annibynnol ar gyer cydraddoldeb a hawliau dynol ym Mhrydain. Mae’n anelu at leihau anghydraddoldeb, gael gwared ar wahaniaethu, gryfhau cysylltiadau da rhwng pobl, a hyrwyddo ac amddiffyn hawliau dynol. Mae llinellau cymorth Y Comisiwn Cydraddoldeb a Hawliau Dynol yn cynghori unigolion a sefydliadau fel cyflogwyr a darparwyr gwasanaeth ill dau.
Gwefan: www.equalityhumanrights.com
Llinell Gymorth - Lloegr
E-bost: info@equalityhumanrights.com
Ffôn: 0845 604 6610

Ffôn testun: 0845 604 6620

Ffacs: 0845 604 6630

08:00–18:00 Llun i Wener
Llinell Gymorth Cymru
E-bost: wales@equalityhumanrights.com
Ffôn: 0845 604 8810

Ffôn testun: 0845 604 8820

Ffacs: 0845 604 8830

08:00–18:00 Llun i Wener
Llinell Gymorth – Yr Alban
E-bost: scotland@equalityhumanrights.com
Ffôn: 0845 604 5510

Ffôn testun: 0845 604 5520

Ffacs: 0845 604 5530

08:00–18:00 Llun i Wener
Advicenow: 

Gwefan annibynnol, ddi-elw sy’n darparu gwybodaeth gywir, gyfredol ar hawliau a materion cyfreithiol.
Gwefan: www.advicenow.org.uk
Advice UK: 

Rhwydwaith DU o sefydliadau sy’n darparu cyngor. Nid ydynt yn rhoi cyngor eu hunain, ond mae gan y wefan gyfeiriadur o asiantaethau sy’n rhoi cyngor.
Gwefan: www.adviceuk.org.uk
E-bost: mail@adviceuk.org.uk
Ffôn: 020 7469 5700

Ffacs: 020 7469 5701

Cyngor ar Bopeth 

Mae’r Ganolfan Cyngor ar Bopeth yn darparu cyngor annibynnol, cyfrinachol am ddim yn Lloegr a Chymru. Mae cyngor ar gael wyneb-yn-wyneb a thros y ffôn. Mae mwyafrif y canolfannau’n cynnig ymweliadau cartref a mae rhai’n darparu gwasanaeth e-bost hefyd. I dderbyn cyngor, cysylltwch â’ch Canolfan Cyngor ar Bopeth lleol, y gallwch ddod o hyd iddi drwy ymweld â’r wefan.
Gwefan: www.citizensadvice.org.uk
Ffôn: 020 7833 2181

Ffacs: 020 7833 4371

Y wefan Adviceguide yw prif wasanaeth gwybodaeth cyhoeddus Cyngor ar Bopeth. Mae’n cwmpasu Lloegr, Yr Alban a Chymru.
Gwefan: www.adviceguide.org.uk
Citizens Advice Scotland: 

Cyngor ar Bopeth Yr Alban yw’r sefydliad ambarél ar gyfer canolfannau yn Yr Alban. Nid ydynt yn cynnig cyngor yn uniongyrchol ond gallant ddarparu gwybodaeth ar ganolfannau yn Yr Alban.
Gwefan: www.cas.org.uk
Gwasanaeth Cyfreithiol Cymunedol (CLS):

Gall y CLS eich helpu i ddod o hyd i gyngor a gwybodaeth cyfreithiol gan ystod o ffynonellau, yn cynnwys Canolfannau Cyngor ar Bopeth, canolfannau’r gyfraith, canolfannau cyngor annibynnol a chyfreithwyr y stryd fawr ar draws Lloegr a Chymru. Hefyd gallwch ddarganfod rhagor am gymorth cyfreithiol ac a fyddwch yn gallu cael cymorth ariannol â’ch achos. Gall llinell gymorth y CLS roi cyngor am ddim ichi yngylch budd-daliadau, credydau treth, dyled, addysg, cyflogaeth neu dai os ydych yn gymwys am gymorth cyfreithiol.
Gwefan: www.clsdirect.org.uk
Ffôn: 0845 345 4 345

Directgov: 

Directgov yw gwasanaeth digidol llywodraeth y DU ar gyfer pobl yn Lloegr a Chymru. Mae’n trosglwyddo gwybodaeth a chyngor ymarferol am wasanaethau cyhoeddus, yn dod â hwy i gyd ynghyd mewn un lle. 

Gwefan: www.direct.gov.uk
Swyddfa Cydraddoldebau’r Llywodraeth (GEO):
Yr GEO yw adran y Llywodraeth sy’n gyfrifol am ddeddfwriath a pholisi cydraddoldebau yn y DU.
Gwefan: www.equalities.gov.uk
Ffôn: 0303 444 0000

Ffederasiwn Canolfannau Cyfraith: 

Ffederasiawn Canolfannau Cyfraith yw’r sefydliad cydgysylltu cenedlaethol ar gyfer rhwydwaith o ganolfannau cyfraith a seilir yn y gymuned. Mae canolfannau cyfraith yn darparu cyngor cyfreithiol a chynrychiolaeth arbenigol annibynnol i bobl sy’n byw neu’n gweithio yn eu dalgylchoedd. Nid yw’r Ffederasiawn ei hunan yn darparu cyngor cyfreithiol, ond gall ddarparu manylion am eich canolfan cyfraith agosaf.
Gwefan: www.lawcentres.org.uk
Ffôn: 020 7842 0720 

Ffacs: 020 7842 0721 

E-bost: info@lawcentres.org.uk
Cymdeithas y Cyfreithwyr
Cymdeithas y Cyfreithwyr yw’r sefydliad cynrychiadol ar gyfer cyfreithwyr yn Lloegr a Chymru. Mae gan eu gwefan gyfeiriadur ar-lein am gwmnïau cyfraith a chyfreithwyr. Hefyd gallwch alw eu llinell ymholiadau i gael help wrth ddod o hyd i gyfreithiwr. Nid ydynt yn darparu cyngor cyfreithiol.
Gwefan: www.lawsociety.org.uk
Ffôn: 020 7242 1222 (general enquiries)

Hefyd mae ganddynt swyddfa yng Nghymru:
Ffôn: 029 2064 5254 

Ffacs: 029 2022 5944 

E-bost: wales@lawsociety.org.uk
Cymdeithas Canolfannau Cyfraith Yr Alban (SALC):
Mae SALC yn cynrychioli canolfannau cyfraith ar draws Yr Alban.
Gwefan: www.scotlawcentres.blogspot.com
Ffôn: 0141 561 7266

Cyngor ar faterion penodol
Age UK: 

Mae Age UK yn anelu at wella bywyd diweddarach ar gyfer pawb gan ddarparu gwybodaeth a chyngor, ymgyrchoedd, cynhyrchion, hyfforddiant ac ymchwil.
Gwefan: www.ageuk.org.uk
Ffôn: 0800 169 6565

E-bost: contact@ageuk.org.uk
Carers.org: 

Ymddiriedolaeth y Dywysoges Frenhinol yw darparwr mwyaf gwasanaethau cymorth cynhwysfawr i ofalwyr yn y DU drwy ei rhwydwaith unigryw o 144 o Ganolfannau Gofalwyr a reolir yn annibynnol, 85 o  wasanaethau i ofalwyr ifainc a’i gwefannau rhyngweithiol. Ar hyn o bryd mae’r Ymddiriedolaeth yn darparu gwybodaeth, cyngor a gwasanaethau cymorth o safon i dros 400,000 o ofalwyr, yn cynnwys oddeutu 25,000 o ofalwyr ifainc.
Gwefan: www.carers.org
www.youngcarers.net

Ffôn: 0844 800 4361

Ffacs: 0844 800 4362

E-bost: info@carers.org
Carers UK:

Llais gofalwyr. Mae gofalwyr yn darparu gofal di-dâl drwy ofalu am aelod o’r teulu, ffrind neu bartner sy’n dost, yn fregus neu’n anabl.
Lloegr
Gwefan: www.carersuk.org
Ffôn: 020 7378 4999

E-bost: info@carersuk.org
Yr Alban
Gwefan: www.carersuk.org/scotland
Ffôn: 0141 445 3070

E-bost: info@carerscotland.org
Cymru
Gwefan: www.carersuk.org/wales
Ffôn: 029 2081 1370

E-bost: info@carerswales.org
ChildLine:

ChildLine yw llinell gymorth cyfrinachol,am ddim y DU sydd wedi’i neilltuo i blant a phobl ifainc. Hefyd gellir dod o hyd i gyngor ar ei wefan.
Gwefan: www.childline.org.uk
Ffôn: 0800 1111

Canolfan Gyfreithiol Plant (CLC):

Mae’r CLC yn darparu cyngor, gwybodaeth a chynrychiolaeth cyfreithiol i blant a phobl ifainc.
Gwefan: www.childrenslegalcentre.com
Ffôn: 01206 877 910 

Ffacs: 01206 877 963

E-bost: clc@essex.ac.uk
Cynghrair Hawliau Plant Lloegr (CRAE):

Mae CRAE yn darparu gwybodaeth a chyngor cyfreithiol am ddim, yn codi ymwybyddiaeth o hawliau dynol plant, ac yn ymgymryd ag ymchwil i fynediad plant i’w hawliau.
Gwefan: www.crae.org.uk
Ffôn: 020 7278 8222

Llinell gyngor (Mawrth i Iau 3.30-5.30yh):  0800 32 88 759
E-bost: info@crae.org.uk
E-bost cyngor: advice@crae.org.uk
Gwasanaeth Cyfraith Anabledd (DLS): 

Mae’r DLS yn elusen genedlaethol yn darparu gwybodaeth a chyngor i bobl anabl a Byddar. Mae’n cwmpasu ystod eang o dopigau’n cynnwys gwahaniaethu, materion defnyddwyr, addysg a chyflogaeth.
Gwefan: www.dls.org.uk
Ffôn: 020 7791 9800

Minicom: 020 7791 9801 

Mencap:

Mencap yw prif elusen y DU ar gyfer pobl ag amhariad dysgu a’u teuluoedd. Mae’n darparu ystod o wasanaethau yn cynnwys cyngor a gwybodaeth.
Gwefan: www.mencap.org.uk
Ffôn: 0808 808 1111
Ffacs: 020 7608 3254 

E-bost: information@mencap.org.uk
Mind: 

Mind yw’r prif elusen iechyd meddwl ar gyfer Lloegr a Chymru. Mae’n darparu gwybodaeth i helpu hyrwyddo dealltwriaeth ynghylch iechyd meddwl ac ymgyrchoedd i hyrwyddo ac i warchod iechyd meddwl da. Mae ganddo linell wybodaeth a llinell gwasanaethau cyfreithiol, ac hefyd mae’n darparu cyngor ar-lein.
Gwefan: www.mind.org.uk
Llinell wybodaeth: 0845 766 0163

Gwasanaeth Cyngor Cyfreithiol: 0845 2259393

E-bost: legal@mind.org.uk
RADAR:

Mae RADAR yn seydliad ambarél cenedlaethol ag oddeutu 500 o grwpiau fel aelodau. Mae’n ymgyrchu dros hawliau cyfartal i bobl anabl a mae’n rhoi gwybodaeth a chyngor ar faterion anabledd.
Gwefan: www.radar.org.uk
Ffôn: 020 7250 3222

Ffacs: 020 7250 0212

Minicom: 020 7250 4119

E-bost: radar@radar.org.uk
Rethink:

Mae Rethink yn helpu dros 48,000 o bobl bob blwyddyn drwy ei wasanaethau, grwpiau cymorth a thrwy ddarparu gwybodaeth ar gyflyrau iechyd meddwl.
Gwefan: www.rethink.org
Ffôn: 020 7840 3188 or 0845 456 0455 
(10:00 i 14:00 Llun-Gwener) 

E-bost: advice@rethink.org
Sefydliad Cenedlaethol Brenhinol Pobl Ddall (RNIB)
Yr RNIB yw prif elusen y Du yn cynnig gwybodaeth, cymorth a chyngor i dros dau filiwn o bobl â nam ar y golwg.

Gwefan: www.rnib.org.uk
Llinell gymorth: 0303 123 9999

E-bost: Llinell gymorth@rnib.org.uk
Sefydliad Cenedlaethol Brenhinol Pobl Fyddar (RNID)
Mae’r RNID yn cynnig ystod o wasanaethau ar gyfer pobl â nam ar y clyw a phobl sy’n drwm eu clyw a mae’n darparu gwybodaeth a chymorth ynghylch pob agwedd ar fyddardod, colli clyw a chloch fach.
Gwefan: www.rnid.org.uk
Ffôn: 0808 808 0123 

Ffôn testun: 0808 808 9000

Ffacs: 020 7296 8199

E-bost: informationline@rnid.org.uk / tinnitusLlinell gymorth@rnid.org.uk 
SCOPE:

Scope yw prif elusen anabledd y DU ar gyfer plant ac oedolion â pharlys yr ymennydd. Mae’n darparu gwybodaeth, help, cymorth a chyngor ynghylch materion anabledd.
Gwefan: www.scope.org.uk 
Llinell gymorth: 0808 800 3333

Tecstiwch SCOPE, a’ch neges i 80039

E-bost: cpLlinell gymorth@scope.org.uk 
Ymddiriedolaet Terrence Higgins:

Ymddiriedolaeth Terrence Higgins yw elusen HIV a iechyd rhywiol flaenaf a mwyaf y DU. Mae’n cynnig ystod o wasanaethau yn cynnwys cyngor a gwybodaeth i bobl ifainc a effeithir gan HIV.
Gwefan: www.tht.org.uk 
Ffôn: 0845 1221 200 
(10:00–22:00 Llun-Gwener,12:00–18:00 Sadwrn a Sul)

E-bost: info@tht.org.uk 
Gingerbread:

Mae Gingerbread yn elusen cenedlaethol a lleol sy’n gweithio dros, a chyda, deuluoedd rhiant sengl, er mwyn gwella’u bywydau. Mae’n lobïo ac ymgyrchu i godi ymwybyddiaeth a mae’n darparu cyngor a gwybodaeth ar gyfer rhieni sengl.
Gwefan: www.gingerbread.org.uk 
Ffôn: 0808 802 0925 (single parent Llinell gymorth)

E-bost: info@gingerbread.org.uk 
Gweithredu Mamolaeth:
Mae Gweithredu Mamolaeth yn gweithio i roi terfyn ar anghydraddoldeb ac i hyrwyddo iechyd a lles pob menyw feichiog, eu partneriaid a’u plant o’r cyfnod cyn beichiogi drwodd i flynyddoedd cynnar y plentyn. Mae’n darparu taflenni gwybodaeth ond ni all ddarparu cyngor ar achosion unigol.
Gwefan: www.maternityaction.org.uk 
Ffôn: 020 7253 2288

Hawliau Menywod (RoW):

Mae RoW yn sefydliad gwirfoddol yn y DU sy’n gweithio i ennill cyfiawnder a chydraddoldeb gan hysbysu, addysgu a galluogi menywod ynghylch eu hawliau cyfreithiol. Mae’n darparu cyngor cyfrinachol am ddim ar ystod o faterion.
Gwefan: www.row.org.uk 
Ffôn: 020 7251 6577

E-bost: info@row.org.uk 
Cymorth i Fenywod
Cymorth i Fenywod yw’r elusen genedlaethol allweddol sy’n gweithio i roi terfyn ar drais domestig yn erbyn menywod a phlant. Mae’n cefnogi rhwydwaith o dros 500 o wasanaethau trais domestig a rhywiol ar draws y DU a mae’n darparu llinell gymorth 24-awr am ddim.
Gwefan: www.womensaid.org.uk 
Ffôn: 0808 2000 247

E-bost: info@womensaid.org.uk 
Llinell gymorth: Llinell gymorth@womensaid.org.uk 
Cymdeithas Ymchwil ac Addysg Hunaniaeth Rhywedd (GIRES):

Mae GIRES yn darparu ystod eang o wybodaeth ar gyfer pobl draws, eu teuluoedd a gweithwyr proffesiynol sy’n gofalu amdfanynt.
Gwefan: www.gires.org.uk 
Ffôn: 01372 801 554

Ffacs: 01372 272 297

E-bost: info@gires.org.uk 
Yr Ymddiriedolaeth Rhywedd: 
Yr Ymddiriedolaeth Rhywedd yw elusen fwyaf y DU sy’n gweithio i gefnogi pobl drawsrywiol, anesmwyth o ran rhywedd a thrawsryweddol neu’r rheini a effeithir gan faterion hunaniaeth rhywedd. Mae ganddi linell gymorth a mae’n darparu hyfforddiant a gwybodaeth ar gyfer cyflogwyr a sefydliadau.
Gwefan: www.gendertrust.org.uk 
Ffôn: 0845 231 0505

Gwasgu am Newid (PfC):

Mae PfC yn sefydliad addysgol sy’n lobïo’n wleidyddol. Mae’n ymgyrchu i gyflawni cydraddoldeb a hawliau dynol i’r holl bol draws yn y DU drwy ddeddfwriaeth a newid cymdeithasol. Mae’n darparu cyngor cyfreithiol, hyfforddiant ac ymgynghoriaeth i gyflogwyr a sefydliadau yn ogystal ag ymgymryd ag ymchwil wedi’i chomisiynu
Gwefan: www.transequality.co.uk /
www.pfc.org.uk 
Ffôn: 0161 432 1915 (10:00–17:00, Dyddiau Iau’n unig tan rybudd pellach).
E-bost: transequality@pfc.org.uk 
Rhwydwaith Traws Ieuenctid:
Yn cael ei redeg gan bobl Draws ifainc o’r oedran 11-26 ac ar eu rhan, mae Rhwydwaith Traws Ieuenctid yn brosiect DU-eang newydd i ddarparu eiriolaeth, cymorth, arweinyddiaeth a chyfleoedd hyfforddi ar gyfer pobl draws ifainc a phobl ifainc nad ydynt yn sicr ynghylch eu rhyw, rhywedd neu hunaniaeth rhyweddol neu sy’n ei gwestiynu neu sy’n archwlio iddo mewn unrhyw ffordd o gwbl.
Gwefan: www.transyouth.org 
E-bost: transyouthnet@yahoo.co.uk 
Rhwydwaith Rhyng-ffydd:
Mae’r Rhwydwaith Rhyng-ffydd am y DU yn hyrwyddo cysylltiadau da rhwng pobl o wahanol ffydd. Mae ganddi restr o fanylion cysylltu ar gyfer grwpiau a sefydliadau ffydd ar draws y DU.
Gwefan: www.interfaith.org.uk 
Ffôn: 020 7931 7766

Ffacs: 020 7931 7722

E-bost: ifnet@interfaith.org.uk 
Ymddiriedolaeth Albert Kennedy:

Mae Ymddiriedolaeth Albert Kennedy yn darparu gwybodaeth a chymorth i bobl ifainc ddigartref lesbiaidd, hoyw , deurywiol a thraws.
Gwefan: www.akt.org.uk 
Ffôn: 020 7831 6562 (London)

Ffôn: 0161 228 3308

E-bost: contact@akt.org.uk 
Rhwydwaith Cydraddoldeb:
Mae’r Rhwydwaith Cydraddoldeb yn gweithio dros gydraddoldeb a hawliau dynol i bobl lesbiaidd, hoyw, ddeurywiol a thrawsryweddol yn Yr Alban. Mae’n darparu gwybodaeth, a mae’n gwneud gwaith ymgyrchu a gwaith polisi.
Gwefan: www.equality-network.org 
Ffôn: 07020 933 952

Ffacs: 07080 933 954

E-bost: en@equality-network.org 
Galop: 

Mae Galop yn gweithio i atal a herio trosedd casineb homoffobig a thrawsffobig yn Llundain Fwyaf. Mae’n anelu at leihau troseddau yn erbyn pobl lesbiaidd, hoyw, ddeurywiol a thrawsryweddol, a mae’n ymgyrchu dros system cyfiawnder troseddol gwell
Gwefan: www.galop.org.uk 
Llinell gymorth: 020 7704 2040

Gwein: 020 7704 6767

Ffacs: 020 7704 6707

E-bost: info@galop.org.uk 
Sefydliad Lesbiaidd a Hoyw (LGF):

Mae’r LGF yn elusen a leolir yn y Gogledd-Orllewin sy’n gweithio i gefnogi pobl lesbiaidd, hoyw a deurywiol. Mae’n darparu cyngor a gwybodaeth, cwnsela, a grwpiau cymorth.
Gwefan: www.lgf.org.uk 
Ffôn: 0845 3 30 30 30

E-bost: info@lgf.org.uk 
Rhwydwaith Ieuenctid Queer (QYN):

Mae QYN yn sefydliad cenedlaethol sy’n darparu eiriolaeth, cymorth, arweinyddiaeth a chyfleoedd hyfforddi ar gyfer pobl ifainc lesbiaidd, hoyw a deurywiol.
Gwefan: www.queeryouth.org.uk 
E-bost: info@queeryouth.net 
Stonewall:

Stonewall yw prif elusen lesbiaidd, hoyw a deurywiol y DU a mae’n gwneud gwaith ymgyrchu, lobïo ac ymchwil yn ogystal â darparu gwasanaeth gwybodaeth am ddim i unigolion, sefydliadau a chyflogwyr.
Gwefan: www.stonewall.org.uk 
Ffôn: 08000 50 20 20

E-bost: info@stonewall.org.uk 
Tai Stonewall:

Mae Tai Stonewall yn darparu tai, cyngor ac eiriolaeth i’r cymunedau lesbiaidd, hoyw, deurywiol a thrawsryweddol yn Llundain.
Gwefan: www.stonewallhousing.org 
Ffôn: 020 7359 5767 
E-bost: info@stonewallhousing.org 
Geirfa
deddf
Cyfraith neu ddarn o ddeddfwriaeth sy’n cael ei phasio gan ddau Dŷ’r Senedd ac y mae’r Goron yn cytuno â hi, sydd wedyn yn dod yn rhan o gyfraith statudol (hy yn cael ei deddfu).
gweithredu cadarnhaol 

Camau cadarnhaol a gymerir i gynyddu cyfranogiad grwpiau heb gynrychiolaeth ddigonol yn y gweithle. Gall gynnwys y fath dermau â gweithredu positif a gwahaniaethu positif. Ni ddefnyddir y term, sy’n tarddu o Unol Daleithiau America, yn y Ddeddf Cydraddoldeb.
oedran
Mae hwn yn cyfeirio at berson sy’n perthyn i grŵp oedran neilltuol, sy’n gallu golygu pobl o’r un oedran (e.e. sy’n 32 oed) neu ystod o oedrannau (e.e. 18-30 oed, neu bobl dros 50).
asiant 

Person sydd ag awdurdod i weithredu ar ran person arall (‘y penadur’) ond nad yw’n gyflogai.
pob cam rhesymol 

Mewn cysylltiad ag aflonyddu defnyddiwr gwasanaeth gan gyflogai darparwr y gwasanaeth, yr holl bethau y gallai darparwr y gwasanaeth fod wedi’u gwneud yn rhesymol i atal yr aflonyddu; mewn cysylltiad ag addasiadau rhesymol, mae ‘camau rhesymol’ yn derm arall am y pethau y gallai darparwr y gwasanaeth fod wedi’u gwneud i gael gwared ar yr anfantais.
fformat amgen 

Fformatau’r cyfryngau sy’n hygyrch i bobl anabl ag amhariadau penodol, er enghraifft Braille, disgrifio sain, isdeitlau a Hawdd ei Darllen.
aelodau cyswllt 

Person sydd â mynediad i rai o fuddion, gyfleusterau a gwasanaethau cymdeithas, neu bob un ohonynt, oherwydd eu bod yn aelod o glwb preifat cysylltiedig arall.
gysylltiedig â  

Ble nad oes nodwedd warchodedig gan ddioddefwr gwahaniaethu ond mae’n dioddef gwahaniaethu oherwydd eu cysylltiad â  rhywun sydd â  nodwedd warchodedig e.e. rhiant plentyn anabl.
cymdeithas 

Cymdeithas o bobl sy’n rhannu nodwedd neu ddiddordeb neilltuol sydd ag o leiaf 25 o aelodau, ble rheoleiddir mynediad i aelodaeth a mae’n cynnwys proses o ddewis.
cymorth ategol
Fel arfer darn arbennig o offer i wella hygyrchedd.
gwasanaeth ategol 

Gwasanaeth i wella mynediad i rywbeth, yn aml yn cynnwys darparu helpiwr/gynorthwy-ydd.
cleientiaid
Cwsmer neu noddwr gwasanaeth neu sefydliad, fel arfer ble mae darparwr y gwasanaeth yn broffesiynol a mae mewn sefyllfa o ymddiredaeth a hyder.
cod Ymarfer 

Dogfen  gyfarwyddyd statudol y mae rhaid ei chymryd i ystyriaeth gan y Llysoedd wrth weithredu’r gyfraith ac a allai gynorthwyo pobl i gydymffurfio â ‘r gyfraith.
cymharydd 

Person y mae hawliwr yn cymharu’i hunan ag ef er mwyn sefydlu triniaeth lai ffafriol mewn achos o wahaniaethu.
cwsmeriaid
Pobl sy’n prynu neu sy’n defnyddio nwyddau neu wasanaethau.
gwahaniaethu uniongyrchol
Triniaeth lai ffafriol o berson o gymharu â person arall oherwydd nodwedd warchodedig. 

anabledd 

Mae anabledd gan berson os oes ganddo/ganddi amhariad corfforol neu feddyliol sy’n cael effaith anffafriol sylweddol a hirdymor ar allu’r person hwnnw i gyflawni gweithgareddau arferol ddydd-i-ddydd.
person anabl 

Rhywun sydd ag amhariad corfforol neu feddyliol sy’n cael effaith anffafriol hirdymor ar ei allu/gallu i gyflawni gweithgareddau arferol ddydd-i-ddydd.
anfantais 

Niwed neu rwystr – rywbeth y gallai’r unigolyn a effeithir ystyried yn rhesymol ei fod yn newid eu sefyllfa er gwaeth.
dan anfantais 

Pan yw rhywun yn dioddef niwed neu’n darganfod rhwystr rhag mwynhau budd o’i gymharu ag eraill oherwydd nodwedd sydd ganddynt; dod ar draws rhwystr cynharach sy’n gynhenid yn eu gweithle ond nad yw’n cael yr un effaith ar eraill.
gwahaniaethu’n anghyfeithlon
Gweler gwahaniaethu anghyfreithlon.
gwahaniaethu’n uniongyrchol neu’n anuniongyrchol
Mae’n cyfeirio at wahaniaethu oherwydd nodwedd warchodedig person (uniongyrchol); neu wahaniaethu sy’n digwydd pan weithredir darpariaeth, faen prawf neu arfer sy’n creu anfantais anghyfartal i berson â nodwedd warchodedig wrth ei gymharu â’r rheini nad ydynt yn rhannu’r nodwedd honno (anuniongyrchol).
gwahaniaethu sy’n codi o anabledd 

Pan yw person yn cael ei drin yn anffafriol oherwydd rhywbeth sy’n codi fel canlyniad i’w anabledd.
dyletswydd i wneud addasiadau rhesymol
Ble mae person anabl dan anfantais sylweddol o’i gymharu â phobl nad ydynt yn anabl, mae dyletswydd i gymryd camau rhesymol i gael gwared ar yr anfantais honno gan (i) newid darpariaethau, meini prawf neu arferion, (ii) newid, cael gwared arno neu ddarparu modd amgen rhesymol o osgoi nodweddion ymarferol, a (iii) darparu cymhorthion ategol.
cyflogai 

Person sy’n gwneud gwaith ar ran person o dan gontract gwasanaeth, gontract prentisiaeth, neu gontract i wneud gwaith yn bersonol; neu berson sy’n gwneud gwaith ar ran y Goron neu aelod perthnasol o staff dau Dŷ’r Senedd. Gweler hefyd gweithiwr.
cyflogwr 

Person sy’n gwneud i waith fod ar gael o dan gontract gwasanaeth, gontract prentisiaeth, y Goron neu aelod perthnasol o staff dau Dŷ’r Senedd.
polisi cydraddoldeb
Datganiad ynghylch ymrwymiad sefydliad i’r egwyddor o gydraddoldeb cyfle yn y gweithle.
hyfforddiant cydraddoldeb
Hyfforddiant ar gyfraith cydraddoldeb ac arferion cydraddoldeb effeithiol.
eithriadau 

Ble nad yw darpariaeth y Ddeddf yn gymwys o dan amgylchiadau penodedig.
ailbennu rhywedd 

Y broses o newid neu drawsnewid o’r naill rhywedd i’r llall. Gweler hefyd person trawsrywiol..

tystysgrif Adnabod Rhywedd 

Tystysgrif a gyhoeddir o dan y Ddeddf Adnabod Rhywedd i berson trawsrywiol sydd ag, neu sydd wedi bod ag, anesmwythder rhywedd, sydd wedi byw yn y rhywedd gaffaeledig drwy gydol y ddwy flynedd blaenorol, a sy’n bwriadu parhau i fyw yn y rhywedd gaffaeledig nes marw.
nwyddau, cyfleusterau neu wasanaethau
Mae nwyddau’n cyfeirio at eiddo symudol; gyfleusterau at gyfleoedd i fwynhau budd neu i wneud rhywbeth; a gwasanaethau at ddarpariaethau ar gyfer cwrdd ag anghenion pobl. Mae nwyddau, cyfleusterau a gwasanaethau ar gael i’r cyhoedd neu unrhyw ran ohono.
gwesteion
Pobl a wahoddir i fwynhau buddion, cyfleusterau neu wasanaethau cymdeithas gan y gydeithas honno neu aelod ohoni.
aflonyddu
I ymddwyn tuag at rywun mewn ffordd sy’n treisio’u hurddas, neu sy’n creu amgylchedd diraddiol, gwaradwyddus, gelyniaethus, bygythiol neu dramgwyddus.
afolyddwch
Ymddygiad nas dymunir sydd â’r diben neu’r effaith o dreisio urddas person neu sy’n creu amgylchedd diraddiol, gwaradwyddus, gelyniaethus, bygythiol neu dramgwyddus.
Gweler hefyd aflonyddu rhywiol.
amhariad 

Cyfyngiad swyddogaethol a allai arwain at ddiffinio person fel person anabl yn ôl y diffiniad o dan y Ddeddf. 

Gweler hefyd anabledd.
gwahaniaethu anuniongyrchol
Defnyddio arfer, darpariaeth neu faen prawf a ymddengys i fod yn niwtral, sy’n gosod pobl â nodwedd warchodedig neilltuol dan anfantais o gymharu â phobl eraill nad ydynt yn rhannu’r nodwedd honno, a ni ellir cyfiawnhau gweithredu’r arfer, ddarpariaeth neu’r maen prawf yn wrthrychol.
Darparwr Gwasanaeth Cymdeithas Wybodaeth (ISSP)
Darparwr gwasanaeth sy’n darparu storfa ddata electronig, fel arfer am dâl, er enghraifft, gwerthu nwyddau ar-lein..

adolygiad barnwrol
Gweithdrefn ble mae’r Uchel Lys yn goruchwylio gweithredu pŵer awdurdod cyhoeddus i sicrhau ei fod yn aros o fewn ffiniau’r hyn sy’n gyfreithlon.
llai ffafriol 

Gwaeth, nid cystal â.
mwy ffafriol 

I drin rhywun yn well na rhywun arall. Mae hyn yn anghyfreithlon o dan y Ddeddf os yw oherwydd nodwedd warchodedig ag eithrio o dan amgylchiadau cyfyng iawn e.e. y ddyletswydd i wneud addasiadau rhesymol ar gyfer person anabl. Gall y gyfraith ofyn i weithwyr beichiog gael eu trin yn fwy ffafriol o dan rai amgylchiadau.
wedi’i gyfiawnhau’n wrthrychol
Pan ellir dangos bod rhywbeth yn fodd cymesurol i gyflawni nod derbyniol – hynny yw, mae’r ffordd o gyflawni’r nod yn briodol ac yn angenrheidiol. 

canfyddiad 

O dan y Ddeddf Cydraddoldeb, y gred bod gan rywun nodwedd warchodedig, os yw ganddynt neu beidio.
rhwystrau ymarferol
Nodwedd ymarferol adeilad neu safle sy’n gosod pobl anabl dan anfantais sylweddol o gymharu â phobl nad ydynt yn anabl wrth gael mynediad i nwyddau, gyfleusterau a gwasanaethau neu gyflogaeth. Gwler hefyd nodweddion ymarferol.
nodweddion ymarferol
Unrhyw beth sy’n ffurfio rhan o gynllun neu adeiledd gweithle, yn cynnwys unrhyw osodiadau, fel drysau, grisiau ac yn y blaen. Nid yw nodweddion ymarferol yn cynnwys celfi, ffitiadau,deunyddiau, offer na thaclau eraill yn y safle nag arno.
nodwedd(-ion) warchodedig 

Dyma’r seiliau mae gwahaniaethu’n anghyfreithlon arnynt. Y nodweddion yw: oedran, anabledd, ailbennu rhywedd, priodas a phartneriaeth sifil, beichiogaeth a mamolaeth, hil, crefydd neu gred, rhyw a chyfeiriadedd rhywiol. 

darpariaeth, maen prawf neu arfer
Mae adnabod darpariaeth, maen prawf neu arfer yn allweddol wrth sefydlu gwahaniaethu anuniongyrchol. Gall gynnwys, er enghraifft, unrhyw bolisïau, benderfyniadau, rheolau, arferion, trefniadau, meini prawf, anhepgorion neu gymwysterau ffurfiol neu anffurfiol.
awdurdod cyhoeddus
Sefydliadau ac unigolion sy’n gweithredu swyddogaethau cyhoeddus – byddai hyn yn cynnwys, er enghraifft, adrannau’r llywodraeth, awdurdodau lleol, awdurdodau iechyd ac ysbytai, ysgolion, carchardai, a’r heddlu.
cyrff cyhoeddus
Diffinir cyrff cyhoeddus fel cyrff sydd â rôl ym mhrosesau’r Llywodraeth genedlaethol ond nad ydynt yn adran o’r Llywodraeth nag yn rhan o adran. Maent yn gweithredu i raddau mwy neu lai o hyd braich i Weinidogion.
swyddogaethau cyhoeddus
Unrhyw weithred neu weithgaredd yr ymgymerir â hi gan awdurdod cyhoeddus mewn cysylltiad â chyflawni gwasanaeth cyhoeddus neu gyflawni dyletswyddau neu swyddogaethau o natur gyhoeddus e.e. darparu gwasanaethau plismona a charchardai, gofal iechyd, yn cynnwys gofal preswyl yr henoed, gwneud polisïau’r llywodraeth neu wasanaethau cynllunio awdurdod lleol.
dyletswydd cydraddoldeb y sector cyhoeddus
Y ddyletswydd ar awdurdod cyhoeddus wrth gyflawni’i swyddogaethau i gael pob gofal am yr angen i gael gwared ar wahaniaethu ac aflonyddu anghyfreithlon, fagu cysylltiadau da a chynyddu cydraddoldeb cyfle.
hil 

Mae’n cyfeirio at y nodwedd warchodedig o hil. Mae’n cyfeirio at garfan o bobl a ddiffinir gan eu hil, lliw, cenedligrwydd (yn cynnwyd dinasyddiaeth), tarddiad ethnig neu genedlaethol.
rhesymol 

Bydd yr hyn a ystyrir yn rhesymol yn dibynnu ar holl amgylchiadau’r achos yn cynnwys maint sefydliad a’i adnoddau, beth sy’n ymarferol, effeithiolrwydd  yr hyn a gynnigir a’r amhariad tebygol a achosid gan gymryd y mesur  dan sylw yn ogystal ag argaeledd cymorth ariannol.
addasiad rhesymol 

Gweler dyletswydd i wneud addasiadau rhesymol.
yn rhesymol
Gweler rhesymol.
crefydd neu gred 

Mae gan grefydd yr ystyr a roddir fel arfer iddi  ond mae cred yn cynnwys credau crefyddol ac athroniaethol yn cynnwys diffyg cred (e.e. anffyddiaeth). Yn gyffredinol, dylai cred effeithio ar eich dewisiadau bywyd neu’r ffordd rydych yn byw i’w chynnwys yn y diffiniad.
sefydliadau crefydd neu gred 

Sefydliad a seilir ar ethos sy’n seiliedig ar grefydd neu gred. Mae ysgolion ffydd yn un enghraifft o sefydliad crefydd neu gred. 
Gweler hefyd grefydd neu gred.
gwasanaethau ar wahân
Gwasanaethau a ddarperir ar gyfer un rhyw’n unig.
darparwyr gwasanaeth
Y rheini (yn cynnwys sefydliad) sy’n darparu gwasanaethau, nwyddau neu gyfleusterau i’r cyhoedd yn gyffredinol neu adran ohono. Gweler hefyd nwyddau, cyfleusterau neu wasanaethau.
defnyddwyr gwasanaeth
Y rheini sy’n cael mynediad i wasanaeth neilltuol neu sy’n ei ddefnyddio.
gwasanaethau
Gweler nwyddau, cyfleusterau neu wasanaethau.
rhyw
Mae hon yn nodwedd warchodedig. Mae’n cyfeirio at y ffaith bod person yn ddyn neu’n fenyw (o unrhyw oedran).
aflonyddu rhywiol 

Unrhyw ymddygiad o natur rywiol nas dymunir gan y derbynnydd, yn cynnwys ymddygiadau geiriol, aneiriol a chorfforol, sy’n treisio urddas y dioddefwr neu sy’n creu amgylchedd bygythiol, gelyniaethus, diraddiol neu dramgwyddus iddynt.
cyfeiriadedd rhywiol
A yw atyniad rhywiol person tuag at eu rhyw eu hunan, y rhyw arall neu at y ddwy ryw.
gwasanaethau un rhyw
Gwasanaeth a ddarperir i ddynion neu i fenywod yn unig. Nid yw’n wahaniaethol bob tro i ddarparu gwasanaethau un rhyw, er enghraifft darparu cyfleusterau newid un rhyw mewn canolfan hamdden.
person trawsrywiol 

Mae’n cyfeirio at berson sydd â’r nodwedd warchodedig o ailbennu rhywedd. Gallai hyn fod yn fenyw sydd wedi trawsnewid neu sydd yn trawsnewid i fodf yn ddyn, neu ddyn sydd wedi trawsnewid neu sydd yn trawsnewid i fod yn fenyw. Nid yw’r gyfraith yn gofyn i berson fynd trwy driniaeth feddygol i gael ei adnabod fel person trawsrywiol.
Yn anffafriol 

Defnyddir y term (yn lle llai ffafriol) ble nad oes angen i gymharydd ddangos bod rhywun wedi bod yn destun niwed neu anfantais oherwydd nodwedd warchodedig – er enghraifft mewn cysylltiad â gwahaniaethu beichiogaeth a mamolaeth.
anghyfreithlon
Nis caniateir gan y gyfraith (yn wahanol i anghyfreithiol sy’n golygu ‘gwaharddir gan y gyfraith’). Yn achlysurol, gall anghyfreithlon ac anghyfreithiol fod yn gyfystyr, ond defnyddir anghyfreithlon yn gywirach mewn cysylltiad â thramgwyddau sifil ( o’i gyferbynnu â throseddol).
gwahaniaethu anghyfreithlon
Pan yw cyflogwr neu ddarparwr gwasanaeth wedi ymgysylltu ag ymddygiad yn erbyn rhywun â nodwedd warchodedig (wedi gwahaniaethu yn eu herbyn) a nid oes ganddo amddiffyniad dilys.
yn afresymol 

Heb fod yn rhesymol, y tu hwnt i’r hyn sy’n ymarferol.
Gweler hefyd rhesymol.
erledigaeth 

Gwneud person yn destun niwed oherwydd eu bod wedi cyflawni gweithred warchodedig neu mae cred eu bod wedi cyflawni gweithred warchodedig h.y. dwyn achos o dan y Ddeddf Cydraddoldeb; rhoi tystiolaeth neu wybodaeth mewn cysylltiad ag achos o dan y Ddeddf; gwneud unrhyw beth arall at ddibenion y Ddeddf neu mewn cysylltiad â hi; gwneud honiad bod person wedi mynd yn groes i’r Ddeddf.
erlid 

Y weithred o gyflawni erledigaeth.
gweithiwr
Mae’r diffiniad o ‘gyflogai’ a roddir uchod hefyd yn cwmpasu diffiniad ‘cyflogai’. Fodd bynnag, o gan gyfraith cyflogaeth, mae gweithiwr fel arfer yn gategori ehangach na chyflogai a mae’n cynnwys contract i wneud y gwaith yn bersonol.

